
 { ޢބަްދުލްޣަފރޫު މޫސާދއާިރާގެ މެންބރަު  ހަނިމާދޫ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ކޮމިޓީގެ  `.   ބެހޭ  ޚިދމުތަްތަކާ  ކޮމިޓއީަށް   19ސަލާމަތީ  ވަގުތު  މި  ފެށުނީ.  ބއަްދަލވުުން  ވަނަ 

ތިއްބެވީ   ދާއިރާގެހާޒިރުވެވަޑައިގެން  ނސަީމްބަރު  ންމެ  އއިޒްަތްތެރި  ތުލުސްދޫ  ދާއިރާގެ،  އިބްރާހީމް   ކިނބިދޫ 

ދވުާފަރު ،  ބަރު ސަޢުދު ޙުސއަިންންމެ  އިއްޒަތްތެރި  ވިލިނގިލި ދާއިރާގެ،  ބަރު މުޙއަމްދަު ނާޝޒިުންމެ  އިއްޒަތްތެރި

އަޙްމަދުންމެއިއްޒަތްތެރި  ދާއިރާގެ   އިސްމާޢީލް  ދާއިރާގެ،  ބަރު  ސަލީމްން މެ  އިއްޒަތްތެރި  ހޯރަފުށި  އަޙްމަދު  ، ބަރު 

. މއިަދުގެ އެޖެންޑާގައި ކަނޑައެޅިފައި އޮތީ ފުރަތަމަ ވެލާނާ  ބަރު ޢަލީ ޙުސއަިންންމެއިއްޒަތްތެރި  ކެންދޫ ދާއިރާގެ  

ނުރައްކާ ފަދަ ހާދިސާ ބަލއަިދިނުމަށް އެދި ކޮމިޓއީަށް    އަށް ޕޯޓުގައި ހިނގާދިޔަ ސެކއިުރިޓީ ރނޭޝަނަލް އއެަރއިންޓަ

ހުށަހެޅިފއަިވާ މައްސަލަ. މި މައްސަލައާ ބެހޭ ރިޕޯޓު ތި ހުރިހާ ބޭފުޅުންގެ ފއަިލްކޮޅުގައި މިހާރު ވާނެ. މި މއަްސަލަ  

އިން އެ ރިޕޯޓު ތި ބޭފުޅުންނަށް ފެނވިަޑައިގަންނވަާނެ. އެހެނވްީމާ، ހުރިހާ ބޭފުޅުން 10އެއީ ފައިލްކޮޅުގެ ނަންބަރު  

ހޯދުމަށް ލޔިެކިޔުން  ބޭނުންވާ  މައްސަލައިގައި  މި  ހުރީވެސް  އެ  ފައިލްކޮޅުގައި  ބޭފުޅުން  އެ  މިހާރު  ހުރިހާ   ފަހު 

ބެހޭގޮތުން  މއަްސަލައާ  މި  ހުށަހެޅުމުން  ކޮމިޓީއަށް  މި މއަްސަލައިގައި  ހުށަހެޅިފަ.  ގޮތަށް  ފެންނާނެ  މއަްސަލަތަކެއް 

ފޮނވުުނު. އެއަށްފަހު ޕޮލިހުން ދީފއަިވާ  ލިޔެ  މަޢުލޫމާތު ސާފުކުރުމަށް ޓަކައި ޕޮލިހަށް މި މައްސަލަ ކޮމިޓީގެ ފަރާތުން  

ލެއިންސް ނުވަތަ ކެމެރާގެ މައްސަލަ މީގައި  އިފަރާތުން އެ ބުނާ ސަރވަޖަވާބަކީ މި މއަްސަލައިގައި ހުށަހެޅިފއަިވާ ދެ

ޕޯޓުގެ ޗެކިން އޭރިޔާ ތެރޭގައި ބަހައްޓާފައި ހުރި ރމި ހުށަހެޅިފައި މި ވަނީ. ދެން މި މައްސަލަ ދިމވާެފއަވިަނީ އއެަ

އެ ކެމެރާ ނަގައިގެން   ދެން ދަބަހއެްގެ ތެރޭގައި އެ ކެމެރާ ބއާވްާފައި އޮތް ކަމަށް މި ޕޮލިހުން ބުނެފައި މި އިންނަނީ.

ންނާއި އެއްވެސް ރެކޑޯަކުން ފެންނަން ޓވީީ  ސީ.އޭގެ އެއްވެސް މުޢާމަލާތެއް ހނިްގާފައި އިން ކަމަކަށް އެ ތަނުގެ ސީ

މއުްދަތުޖެހުމަށް ގެންގޮސް  ކޯޓަށް  ބޭފުޅުން  މި  އެއްކޮށް  ދވެަނަނެތުމާ  ގެންދިޔައީމަފަހު  ކޯޓަށް  ބޭނުންވާ    ފަހަރަށް 

ން ފުރއަިގެން ގޮއްސަ ވަނީ. އެއީ އެކަން  އިވަރަށް ހެކިނެތުމުގެ ސަބަބުން ދޫކޮށްލާފއަވިާތީ މިހާރު އެ ބޭފުޅުން ރއާްޖެ

ތު މީގައި  އެހެނވްީމާ،  ގޮތަކީ.  އޮތް  ހިނގާފއަިނުވާ  އެ  މަތުކޮށްފއަިހުހިނގާފައި  މިކަމުގައި  ކަންތައްތަކެއް  ވަރުގެ  ވާ 

އެއްޗެހިތއަް ކެމެރއާާއި  ބުނާ  އެ  އެހެންނަމވަެސް،  ބުނަނީ.  މި  ޕޮލިހުން  ވަނީ   އެ  ކަމަށް  ކަމަށް  ހުރި  ދަބަހުގައި 

އެއަ ނަގައިގެން  އެއްޗެހި  އެ  އެހެންނަމވަެސް،  ހަރުކޮށްފަ.  ޖީބުގައި  ގަމީހއެްގެ  އޮތް  ތެރެއިން  ރދަބަހުގައި  ޕޯޓު 

ރކެޯޑުކޮށް އެއްޗެއް  ކޮށްއެއްވެސް  ކަމެއް  އއެްވެސް  ސާފުނުވާ ،  ދިރާސއާިން  ކުރި  ބޭފުޅުން  އެ  ކަމަށް  އިން  ފައި 

 ން އެ މއަްސަލަ އަޅުގަނޑުމެން ނިންމެ  ވިދާޅވުީމަކަމަށް. އެހެންވެ މި މއަްސަލއަިގައި ނިންމަންވާ ގޮތެއް ތި ބޭފުޅުން  

 .  ށް ފުރުޞަތުއަރވުަންހުޅުވާލަން. ކިނބިދޫ ދާއިރާގެ އިއްޒަތްތެރި މެންބަރަ ރ. އެހެނވްީމާ، އަޅުގަނޑު ފްލޯއަންނަނީ

  ވާހަކަދެއްކެވުން: ނާޝޒިު މުޙއަްމަދު މެންބަރު ދާއިރާގެ ކިނބިދޫ

އަޅުގަނޑަށް ފާހަގަކުރެވޭ ފުލުހުން މި ތަޙުޤީޤަށް މި ލިބުނު ބަންދުގައި ބަހައްޓައިގެން    ، ޝުކުރއިްޔާ. މީގައި ދެން 

މަށް އެކަށީގެންވާ ވަގުތެއް  އު މއަްސަލައެއްގައި އޭގެ އަސްލަކާ ހަމއަަށް ދި ފަދަގަޑިއިރަކީ މި  24ތަޙުޤީޤުކުރަން ލިބުނު 

ބަ ބަޔަށް  ހުރި  ފެންނަން  މަންޒަރަށް  މީގެ  އަނެއްހެން  ދެން  އެބވަޭ.  ފާހަގަކޮށްފައި  ކަމަށް  ލާއިރު  އިލަނޫން 

ގޮތަކުން،   ކޮން  އެއީ  އެހެންނަމވަެސް،  އޮތްކަން.  ކެމެރާއެއް  ތެރޭގައި  ދަބަހއެްގެ  ފެންނަނީ  މި  އަޅުގަނޑުމެންނަށް 

ވަރަށް ބައިވަރު  އެ ހުރި  ކޮން ބއަެއް ފަހަތުގައި ތިބެގެން، ކިހިނެއް ރޭވިގެން ވި ކަމއެްކަމާ ހަމައަށް، ވާހަކައަކީ  

ތަޙުޤީޤު  އެ  ބޭފުޅުންނަށް  އެ  ލިބެނީ  މި  ކަމަށް  ވަގުތުކޮޅެއް  ކުޑަ  ވަރަށް  ބޭނުންވާ  ޖަވާބުހޯދަން  ސވުާލުތަކެއްގެ 

މީގައި މި މއަްސަލައާ ގުޅިގެން އަޅުގަނޑުމެންނަށް މިކަމުގެ    ގޮތުގައި  ހިންގަން. އެހެނވްީމާ، އަޅުގަނޑަށް ގަބޫލުކުރެވޭ

މަޢުލޫމާތެއް   އެއްވެސް  ކުރިފަސް ނޫނީ މީގެ މޯޓިވޭޝަން ނޫނީ މިއީ ކޮންބއައެްގެ ރވޭުމއެްކަން އެ ހިސާބަށް ދވެޭނެ

ލަން ރަނގަޅު ކަމެއް ކަންނޭނގެ މިކަހަލަ  މިއަކު ނެތް. އެހެންނަމވަެސް، ކުރިއަށް އޮތް ތަނުގައި އަޅުގަނޑުމެން ބަލާ

މިކަހަލަ   ،ސކެިއުރިޓީ ތްރެޓްސްގައި މި ތުހުމަތުކުރވެިގެން ބަންދުކުރެވޭ ފަރާތްތަކަށް މއުްދަތްޖަހއާިރު އެއީ އެކަށީގެން

އިދާރާއަކަށް އެކަށީގެންވާ ވަގުތއެްތޯ    އެ  ކަމއެްގައި އެ ތަޙުޤީޤެއް ހިންގަން ނޫނީ އެ ބޭނުންވާ މަޢުލޫމާތެއް ހޯދުމަށް

ބަލާ ފަރާތުން  ކޮމިޓީގެ  މި  އަޅުގަނޑުމެން  ހވީަނީ  އަޅުގަނޑަށް  އެއީ  ހޯދޭނެ  ޙައްލއެް  އިތުރު  މިކަމަށް  ލަން  ނޫނީ 

 ފާހަގަކޮށްލަންޖެހޭ ކަމެއް ކަމަށް. އެހެންވެ އެ އަޅުގަނޑަށް ފާހަގަކުރވެެނީ. ޝުކުރިއްޔާ މުޤައްރިރު.  

 

  ރިޔާސަތުން ވާހަކަދެއްކެވުން:

 ހޮޅުދޫ ދާއިރާގެ އިއޒްަތްތެރި މެންބަރު ޔޫނުސް. 

 

  ވާހަކަދއެްކެވުން:  ޢަލީ ޔޫނުސް މެންބަރު ދާއިރާގެ ހޮޅުދޫ

ގަބޫލުކުރަނީ   އަޅުގަނޑު ވެސް  މުޤއަްރިރު.  ވަރަށް  24އާދެ! ޝުކުރިއްޔާ  ވަރަށް،  ކަމއެްގައި    ގަޑިއިރަކީ  މިކަހަލަ 

ބަންދުގައި ބަހައްޓައިގެން މިކަން ކުރަން މއުްދަތަކީ ކުރު މއުްދަތެއް ކަމަށް.  ؛ ވަރަށް ކުރު މއުްދަތެއް ކަމަށް. ދިހަ

ކޮމިޓއީަށް   މި  ބެލުން  އަލުން  މައްސަލަ  މި  ކަމަށް  އެހެނވްީމާ،  ވާހަކަ  ރަނގަޅު  އެ  ފެންނާތީ  ވެސް  އަޅުގަނޑަށް 

 ދަންނަވާލީ. ޝުކުރިއްޔާ.  

 

  ރިޔާސަތުން ވާހަކަދެއްކެވުން:

މއަްސަލއަިގައި ޕޮލިސް އެރެސްޓުކޮށްފައި ދިހަ ދވުަހުގެ މއުްދަތުގައި އެ މައްސަލަ އެ މީހުން، ޕޮލިހުގެ  މިހާރު މި 

އެ ހިސާބުން އެ މީހުން އެއްވެސް ކަހަލަ ހަރަކާތެއް    އިންވެސްޓިގޭޓުކޮށްފައިއެ  ބެލުމުގެ ދަށުގައި ބައިތިއްބައިގެން  

ކޯޓަށް ދިޔއަީމަ ފެނިގެން ދެން  އެ   ފަހަރުދެވަނަ  ހިންގާފައި ނެތް ކަމަށް  މީހުން ކޯޓުން ދޫކޮށްލީ. އެހެނވްީމާ،  އެ 

ޕޯޓު ސެކިއުރިޓީއަށް ރއި އެ ހުރިހާ އއެްޗެއް ބެލިއިރުގައި ވެސް އއެަގއާ ކޯޑިންމީހުން ގެންގުޅުނު ކެމެރާގައި ހުރި ރެ

ބޭނުންކޮށްގެންނެއް.   އއެްޗެހި  އެ  ނެތް  ކޮށްފަކާ  މީހުން  އެ  ކަމެއް  އެއްވެސް  އެޅޭނެ  ހުރަހެއް  ކަހަލަ  އެއްވެސް 

އެހެނވްީމާ، ކޯޓުން އިތުރަށް މުއްދަތު ނުޖެހުމުގެ ސަބަބުން އެ މީހުން ފުރއަިގެން ދާންޖެހުނީ. އެއީ އެކަން ހިނގާފައި  

ރއާްޖެ  ވަނީ  މީހުން ވެސް  އެ  ނިންމާފައި  މިހާރު  މައްސަލަ  އެ  ދެން  ގޮތަކީ.  އެއީ  އިއޮތް  ގޮއްސަ.  ފުރއަިގެން  ން 

ޙުސއަިނަށް  ޙިސާން  މެންބަރު  އިއްޒަތްތެރި  ދާއިރާގެ  ތުޅާދޫ  އަޅުގަނޑު  ދެން  ގޮތަކީ.  އޮތް  ހިނގާފައި  އެކަން 

 . ބަރު ޢަލީ ނިޔޒާްންމެއިއްޒަތްތެރި ހުޅުމާލެ ދާއިރާގެ  ފުރުޞަތުއަރވުަން. 

 

  ވާހަކަދެއްކެވުން:  ނިޔޒާް ޢަލީ މެންބަރު ދާއިރާގެ ހުޅުމާލެ

ދާއިރާގެ  ކިނބިދޫ  ދެންމެ  ދެން  ފޮނވުާފަ.  ފުލުހުން  އޮތީ  މި  ރިޕޯޓެއް  ގޮތުގެ  އޮތް  ހިނގާފައި  މިކަން  ދެން 

  ފަދަ ކަންކަން އަޅުގަނޑުމެންނަށް މުސްތަގުބަލުގައި މިކަހަލަ ކަމެއް ދިމވާމީަ އިއްޒަތްތެރި މެންބަރު އެ ފާހގަަކުރެއވްި

ފަހު މި މައްސަލަ ނިންމުމަށް އަޅުގަނޑު ހުށަހޅަަނީ މއިަދުގެ މި ކޮމިޓީގެ ދެން ކަންކުރަނވްާނެ ގޮތުގެ ވާހަކަދއެްކުމަށް

 ވަގުތުގައި.  

 

  ރިޔާސަތުން ވާހަކަދެއްކެވުން:

 ކެންދޫ ދާއިރާގެ އިއްޒަތްތެރި މެންބަރު ޢަލީ ޙުސއަިން. 

 

  ވާހަކަދެއްކެވުން:  ޙުސއަިން ޢަލީ މެންބަރު ދާއިރާގެ ކެންދޫ

މީހުން ވެސް   . އެހުށަހެޅއުްވި ހުށަހެޅުއވްުމަށް  އެ  އަޅުގަނޑު ތއާީދުކުރަން ދެންމެ އއިޒްަތްތެރި މެންބަރު ޢަލީ ނިޔޒާް

ރއާްޖެ ފޮނވުައިމިހާރު  ކަންއިން  ހުށަހަޅާފއަިވާ  އެ  ވެސް  ކޯޓުން  އަދި  އަދި  ތަކަލާފއަވިުމާއި  ރިޢާޔަތްކޮށްފައި  ށް 

މއަްސަލއަިގައި   މި  ދެން  އިތުރަށް  ބަލއަި،  ކަންތަކަށް  ހުރި  ބަޔާންކޮށްފައި  އެ  ވެސް  ރިޕޯޓުން  ފުލުހުންގެ 

ހަމަ ޅެއް އަޅަން ބުނެގެން ކުރެވޭނެ މާ ބޮޑު ކަމެއް އޮތް ކަމަކަށެއް އަޅުގަނޑުމެންނަށް އަޅުގަނޑުމެން އިތުރަށް ފިޔަވަ 

 ނުފެންނާތވީެ އެ ވިދާޅުވި ގޮތަށް އެކަން ކުރުމަށް އަޅުގަނޑު ތާއީދުކުރާ ވާހަކަ ދަންނަވަން. 

  ރިޔާސަތުން ވާހަކަދެއްކެވުން:

 . ބަރު އަޙްމަދު ސަލީމްންމެއިއްޒަތްތެރި ހޯރަފުށި ދާއިރާގެ 

 

  ވާހަކަދއެްކވެުން: ސަލީމް އަޙްމަދު މެންބަރު ދާއިރާގެ ހޯރަފުށި

އާދެ! ޝުކުރިއްޔާ އިއްޒަތްތެރި މުޤައްރިރު. އަޅުގަނޑު ވެސް ހުޅުމާލެ ދާއިރާގެ އިއޒްަތްތެރި މެންބަރު އެ ވިދާޅުވި 

އަޅުގަނޑު   ނުކުތާ  ފާހަގަކުރއެްވި  އެ  ދވެަނއަަށް  ހުށަހެޅއުްވުމުގައި  އެ  އެހެންނަމވަެސް،  ތއާީދުކުރަން.  ވިދާޅވުުމަށް 

ޢމަަލުކުރާނެ   މިކަންކަމުން  ދަންނވަަންޏާ  ގޮތަކުން  އެއް  އޮތީ  މި  މިކަން  މިހާރު  އެންފަސއަޒިްކުރަން.  ބޭނުންވީ 

މިކަމާ ގުޅިގެން ދެން މިފަދަ  ރަނގަޅު އެސް.އޯ.ޕީއެއް ނެތުމުގެ ސަބަބުން އަތްދަށުން ގޮސް އިނގޭތޯ. އެހެނވްީމާ، 

އެކުލަވައިލާ އެސް.އޯ.ޕީއެއް  ގޮތުގެ  ޢަމަލުކުރާނެ  ދެން  ނަމަ  އަތުވެއްޖެ  ފިލވާަޅެއް    ކަމެއް  ކޮންމވެެސް  މއިިން 

ވުރެ ސީރިއަސްކޮށް ބެލޭނެ ގޮތްތަކެއް ކަނޑއަެޅުމަށް އަޅުގަނޑުމެން ލިބިގަނެ، ދެން މިފަދަ ކަމެއްގައި މިހެން މިއަށް 

ރެ ކޮމިޓީން  މި ކޮއެބަޖެހޭ  މައްސަލަ  މި  އެއާއެކުގައި  ފޮނވުަން.  އިދާރާތަކަށް  ބެހޭ  ކަމާ  ގޮތުގައި  މަންޑޭޝަނއެްގެ 

 ކުރަން އަޅުގަނޑު ތއާީދުކުރަން.  ވަގުތަށް ކްލޒޯް

 

 ރިޔާސަތުން ވާހަކަދެއްކެވުން:

މިކަމާ ބެހޭ    އެހެނވްީމާ، މިހާރު މި ހުށަހޅެިފައި މި ވަނީ މި މއަްސަލައިގައި މި މައްސަލަ މިހާހިސާބަށް ނިންމއަި

އުސޫލުތަކެއް އެކަށައެޅުމަށް އެ  ށްގެންދާނެ ގޮތުގެ  އަން މިކަން ކުރިއިގޮތުން އިތުރަށް މޯލްޑވިްސް ޕޮލިސް ސަރވިސް

މި ހުށަހެޅިފައި  ނިންމުމަށް  މައްސަލަ  މި  ކޮމިޓީން  ދަންނވައަި،  އެއވްެސް    ފަރާތަށް  މިކަމަށް  އެހެނވްީމާ،  ވަނީ. 

އިއުތިރޒާުނުކުރަ  މި އްވަބޭފުޅަކު  ގޮތަށް  ފޮނުވާ  ސިޓީ  އެ  ސަރވިސްއަށް  ޕޮލިސް  ކަނޑައަޅަން  އަޅުގަނޑު  ންޏާ 

ހޯދުމަށް   އޮތީ މަސްވެރިންގެ ހައްގު  . މއިަދުގެ އެޖެންޑާގެ ދެވަނަ އައިޓަމއެްގެ ގޮތުގައި މިގއަިމައްސަލަ ނިމުނީ ކަމު

މައްސަލަ   2022އޮކްޓޫބަރު   ބޭނުންކޮށްފއަިވާ  ބާރުގެ  ނުބއަްދަލު  ހާލަތާ  އިހުތިޖާޖުގައި  ކުރި  ދުވަހު  ވަނަ 

ގައި މި މައްސަލައާ  11ދިރާސާކުރުމަށް ކޮމިޓއީަށް ހުށަހަޅާފއަިވާތީ، އެ މައްސަލަ ތި ބޭފުޅުންގެ ފައިލުގައި ނަންބަރު  

ވާނެ. އަޅުގަނޑު މި ފުލުހުން މިކަމާ ބެހޭ ގޮތުން ދީފައި އޮތް ބަޔާން އިދާރީމޒޭުން ތި ބޭފުޅުންނަށް    ބެހޭ ލިޔކެިޔުން

 ށްދާން. އަލަދެއްވާނެ. އޭރުން  ތަންކޮޅެއް ފަސޭހވަާނެ ކުރިއިއްވާ

 އިއްވެވުން:  އިދާރީ މޒޭުން

ރައީސް މަޖިލީހުގެ  އަސްލަމަށް  ރައްޔިތުންގެ  މުޙއަްމަދު  ތިޔަ    ،އޮނަރަބަލް  ދަންނަވަމެވެ.  ސަލާމަށްފަހު  ވެދުން 

ނަންބަރު   ދަންނަވަމވެެ.  2023އޮކްޓޫބަރު    F/SKH/171/2023/44  (18-57އިދާރާގެ  ހަވާލާދީ  ސިޓީއާ  (ގެ 

ހޯދުމަށް   ހަވާލާދވެިފައިވާ ސިޓީގައި ހޯދުމަށް އެދވިަޑައިގެންވާ މަޢުލޫމާތު ތިރީގައި މި ވަނީއވެެ. މަސްވެރިންގެ ހައްގު

ޕާޓީން   ޑިޕާޓްމަންޓުން 2022އޮކްޓޫބަރު    10އިދިކޮޅު  އޮޕަރޭޝަން  ސްޕެޝަލިސްޓް  މޒުާހަރއާަށް  ބޭއްވި  ގައި 

ނުބއަްދަލު ބާރުގެ ލައި ހާލަތާ  އެންގޭޖުވެފައިވެއެވެ. ނަމވަެސް އެ އިހުތިޖާޖުގައި ބއަިވެރިވި ކަނބަލުންގެ ކަރާމާތްނަގާ

ތު ހިންގިކަމުގެ  ޢަމަލެއް  އެފަދަ  އަދި  މއަްސަލައެއް  ހުބޭނުންކޮށްފއަިނވުެއެވެ.  އިދާރއާަކުން  އެއްވެސް  ކުރެވި  މަތެއް 

 ފއަވިާކަން ވެސް އެނގޭކަށް ނެތެވެ. ބަލާ

 

 ރިޔާސަތުން ވާހަކަދެއްކެވުން:

ޕޮލިސް ގޮތުން  ބެހޭ  މައްސަލައާ  އެ  މި  ޕޮލިސް ސަރވިސް   ، މީގައި  ވެސްއިމޯލްޑިވްސް  ފަރާތަކުން   ން  އެއްވެސް 

ގްރިޓީ ކޮމިޝަނަށާއި ހއިުމަން  ރއެއްވެސް މއަްސަލައެއް ހުށަހަޅާފައި ނެތް ކަމަށާއި އަދި އޭގއެިތުރަށް ޕޮލިސް އިންޓަ

ހުށަހަޅާފަ މއަްސަލައެއް  އެއްވެސް  މީގެ  ވެސް  ކޮމިޝަނަށް  ފނޮުވި   ކާރައިޓްސް  ކޮޅަށް  މި  ޕލޮިހުން  ކަމަށް  ނެތް 

ނުކޮށް ކަމެއް  އެއްވެސް  އެހެނވްީމާ،  ބަޔާންކޮށްފައވިަނީ.  ކޮމިޓއީަށް    ސިޓީގައި  މި  މއަްސަލަ    އެހަމއަެކަނި 

އާފަހުށަހެޅި ބޭފުޅުންގެ  އެ  ދެން  އިނީ.  އެ  އެ އި  ނަމަ،  ހުރި  ހިނގާފައި  ކަމެއް  އެވަރުގެ  ގިއުމެންޓަކީ 

ހދޯި   ކޮމިޓީން  ގޮތުން  ބެހޭ  މިކަމާ  އެއީ  އެހެނވްީމާ،  ހުށަހެޅިފއަވިާނޭ.  މައްސަލަ  އެ  ވެސް  މއުައްސަސާތަކަށް 

ފްލޯ އަޅުގަނޑު  އެހެންވީމާ،  އއެްޗަކީ.  އޮތް  ސާފވުާން  ކުރި  ރލިޔކެިޔުމުން  ހުޅުމާލެއަހުޅުވާލަން  ދާއިރާގެ    ށް. 

 އިއްޒަތްތެރި މެންބަރު ޢަލީ ނޔިާޒް.  

 

 ޢަލީ ނޔިާޒް ވާހަކަދެއްކެވުން: ދާއިރާގެ މެންބަރު މާލެ ހުޅު

އާންމު ފަރާތަކުންތޯ ؟ ކޮން ފަރާތަކުން ހުށަހެޅި މއަްސަލައެއްތޯ މއިީ  އީއަޅުގަނޑު މި ސާފުކޮށްލަން ބޭނުން މިމި  

 އާދެ! އެހެނވްީމަ...  އެހެންތަ. ނޫނީ ކޮމިޓީ.

 

 ރިޔާސަތުން ވާހަކަދެއްކެވުން:

 ނީ ކުރީގެ ފަރެސްމާތޮޑާ ދާއިރާގެ އިއޒްަތްތެރި މެންބަރު ޙުސައިން މުޙއަްމަދު ލަޠީފް. ފައިވަ މި މައްސަލަ ހުށަހަޅއުވްާ

 ޢަލީ ނޔިާޒް ވާހަކަދެއްކެވުން: ދާއިރާގެ މެންބަރު މާލެ ހުޅު

 ތި އޮތީ. އެހެންވީމާ ނިމިފއަޭ؟ އެހެންވީމާ، އެ ކޮން ސަބަބަކާ ހުރެއާދެ! ސާފުވެއްޖެ. ސާފުވެއްޖެ. ސާފވުއެްޖެ. 

 

 ރިޔާސަތުން ވާހަކަދެއްކެވުން:

 . މައްސަލަ ނިމުމަށް ޓކަައި ކޮންމެވެސް ބޭފުޅަކު ހުށަހަޅއަިދއެވްާ ،އެހެނވްީމާ

 

 އިބްރާހީމް ނަސީމް ވާހަކަދއެްކެވުން:ތުލުސްދޫ ދާއިރާގެ މެންބަރު 

ވެފައި    މަތުކޮށްފައި އޮތް ގޮތަށް ކަންތައްތއަްހުއަޅުގަނޑު ހުށަހަޅާލަން މި މއަްސަލއަިގައި މި ތު  ،އިއްޒަތްތެރި ރައީސް

ވިދާޅުވެ އިދާރާތަކުން  ރަސްމީ  ކަމަށް  މި  މި  ނެތް  މައްސަލަ  މި  ޖަވާބުދެއްވާފައިވާތީ،  ރަސްމީކޮށް  ސީދާ  ކޮޅަށް 

 ހިސާބުން ނިންމާލަން. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 ހޮޅުދޫ ދާއިރާގެ އިއޒްަތްތެރި މެންބަރު ޔޫނުސް ޢަލއީަށް އަޅުގަނޑު ފުރުޞަތުއަރވުަން.  

 

 ވާހަކަދއެްކެވުން:  ޢަލީޔޫނުސް ހޮޅުދޫ ދާއިރާގެ މެންބަރު 

ހުށަހެޅއުްވި ހުށަހެޅުމަށް އަޅުގަނޑު ވެސް  އާދެ! ޝުކުރިއްޔާ މުޤއަްރިރު. ތުލުސްދޫ ދާއިރާގެ އިއޒްަތްތެރި މެންބަރު  

 ތއާީދުކުރަން.  

 

 ރިޔާސަތުން ވާހަކަދެއްކެވުން:

ބޭނުނވްޭ.  ބަލާލަން  އަޅުގަނޑު  އއިުތިރާޒުކުރައވްާތޯ  ބޭފުޅަކު  އެއވްެސް  ގޮތުން  ބެހޭ  ނިންމުމާ  މައްސަލަ  މި 

މައްސަލަ  އއިުތިރާޒުނުކުރާތީ   ނަންބަރު  މި  އެޖެންޑާ  އޮތީ  ދެން  ކަނޑއަަޅަން.  ކަމަށް  ނިމުނީ  ހިސާބުން  . 3މި 

ސަރަ ކަނޑުގެ  އިޤުތިޞާދީ  ޚާއްޞަ  ސަރަޙަ ދވިެހިރއާްޖޭގެ  ކަނޑުގެ  ޗާގޯސްގެ  މއަްސަލައިގައި  ޙަ އްދާއި  ގުޅޭ  އްދާ 

މޮރިޝަސްގެ ބޮޑުވޒަީރަށް    ން ގަބޫލުކޮށްއިމޮރިޝަސއްިން ޗާގޯސްގެ މައްޗަށް ސިޔާދަތީ ބާރުލިބިގެންވާ ކަމަށް ރއާްޖެ

ރއަީސުލްޖުމްހޫރިއްޔާ ފޮނއުްވާފއަިވާ ސިޓީފުޅުގެ މައްސަލަ ދިރާސާކުރަން ކޮމިޓއީަށް ހުށަހެޅިފއަިވާތީވެ، ތި ބޭފުޅުންގެ  

ނަންބަރު   އެއީ  ސިޓވީާނެ.  މި  ދާއިރާގެ  13ފއަިލުކޮޅުގައި  މަހިބަދޫ  ހުށހަަޅއުވްާފައިވަނީ  މައްސަލަ  މި  ގައި. 

މއަްސަލއަިގައި ހުށަހަޅާ މި  ޠާރިޤު. މިހާރު  ފއަވިަނީ ކަމާ ބެހޭ ކޮމިޓއީަށް މި ސިޓީ  އިއްޒަތްތެރި މެންބަރު އަޙްމަދު 

ގެނއަުމަށާއި އަދި އިތުރަށް މި މައްސަލަ ބަލއަިދިނުމަށް އެދި. ދެން މިހާރު ސިޓީ ގެނވެިފއަވިަނީ. ހުރިހާ ބޭފުޅުންގެ 

މަ އެނގޭނެ މީގައި ބަލަންޖެހޭ ވަރުގެ މައްސަލއަެއް އޮތްތޯ ނޫންތޯ.  ފއަިލުކޮޅުގައި ސިޓީ އޮންނާނެ. ދެން އެ ސިޓީ ކީ

މެންބަރުން.   ކޮމިޓީގެ  ނިންމވަާނީ  ދާއިރާގެއެކަން  ހުޅަނގު  މެންބަރު ؛ ހެނވްޭރު  އިއްޒަތްތެރި  ދާއިރާގެ  ހުޅުމާލޭ 

 ނިޔޒާަށް ފުރުޞަތުއަރުވަން. 

 

 ޢަލީ ނޔިާޒް ވާހަކަދެއްކެވުން: ދާއިރާގެ މެންބަރު މާލެ ހުޅު

ގޮތުން   ބެހޭ  މިއާ  އެހެންވީމާ،  ސިއްރުޖަހާފަ.  އޮތީ  ސިޓީ  މި  ފާހަގަކޮށްލަން  ހަމަ  އަޅުގަނޑު  މި  ޝުކުރއިްޔާ. 

ދާ ކޮމިޓީއެއވްީމަ އެކަމާ ދޭތެރޭގައި ގޮތެއް ނިންމާފައި ކަންނޭނގެ    މި ލއަވިްކޮށް؟ އަޅުގަނޑުމެންނަށް ވާހަކަދެއްކޭތޯ

ށްގެންދަން. އަށްގެންދަނވްާނީ. އަޅުގަނޑު ހުށަހަޅަން މި ސއިްރު ނޫން ގޮތަށް ކުރިއަޑަށް ހވީަނީ މިކަން ކުރިނ އަޅުގަ

  ސިއްރުޖަހާފަ.  ތްށްގެންދާ ގޮތަށް. އެކަމަކު މއިީ ރައީސުލްޖުމްހޫރއިްޔާގެ އޮފީހުގެ ސިޓީގައި އެބަ އޮއަމިހާރު މި ކުރި

 

 ރިޔާސަތުން ވާހަކަދެއްކެވުން:

ށްގެންދވެޭނީ. ހޯރަފުށި ދާއިރާގެ  އަ، ކޮންމވެެސް ބޭފުޅަކު އެ ހުށަހެޅުމަށް ތއާީދުކުރެއްވީމަ އަޅުގަނޑަށް ކުރި އެހެނވްީމާ

 އިއްޒަތްތެރި މެންބަރު އަޙްމަދު ސަލީމަށް އަޅުގަނޑު ފުރުޞަތުއަރވުަން.  

 

 އަޙްމަދު ސަލީމް ވާހަކަދއެްކވެުން:ހޯރަފުށި ދާއިރާގެ މެންބަރު 

އަޅުގަނޑު   ހުށަހެޅުމަށް  އެ  މެންބަރުގެ  އއިޒްަތްތެރި  ދާއިރާގެ  ހުޅުމާލޭ  މުޤައްރިރު.  އިއްޒަތްތެރި  ޝުކުރިއްޔާ 

އަޅުގަނޑު އެދެން. މީގައި    ންދުކުރަން. މި ވީހވާެސް ބޮޑަށް ހާމަކަން ބޮޑު ގޮތަކަށް މި ވާހަކަތައް ގެންގޮސްދެއްވުތއާީ

މި   ނުދެކެން.  ކަމަކަށް  އޮތް  ހުރަހެއް  އއެްވެސް  އަޅުގަނޑުމެންނަށް  އަދި  އޮތުން  ސިއްރުޖަހާފައި  ސިޓީގައި 

ކުރި ގޮތަކަށް  އިނގޭ  ބޮޑަށް  ވީހވާެސް  ހަމަ  ރައްޔިތުންނަށް  އަޅުގަނޑު  އަޑިސްކަޝަން  އެހެނވްީމާ،  ށްގެންދަން. 

 ތއާީދުކުރަން އެ ހުށަހެޅުއްވުމަށް. 

 

 ރިޔާސަތުން ވާހަކަދެއްކެވުން:

 ؟ ސިއްރުކުރަންށޭ ހުށަހެޅީ

 

 ޢަލީ ނޔިާޒް ވާހަކަދެއްކެވުން: ދާއިރާގެ މެންބަރު މާލެ ހުޅު

 އުހޫނ. ހުޅުވާލައިގެން. 

 

 ރިޔާސަތުން ވާހަކަދެއްކެވުން:

 ؟ ހުޅުވާލައިގެން ގެންދަން

 

 ޢަލީ ނޔިާޒް ވާހަކަދެއްކެވުން: ދާއިރާގެ މެންބަރު މާލެ ހުޅު

 ހުޅުވާލައިގެން ގެންދަން.  

 

 ރިޔާސަތުން ވާހަކަދެއްކެވުން:

ގެންދި   ،އެހެނވްީމާ ހުޅުވާލައިގެން  މި  އިއުތިރޒާުނުކުރާތީވެ،  ބޭފުޅަކު  އެއްވެސް  ހުޅުމާލެއުމި  ދާއިރާގެ   މަށް 

ކުރި އެގޮތަށް  ހުށަހަޅއުވްާފައވިާތީ  ނޔިާޒު  ޢަލީ  މެންބަރު  މި  އައިއްޒަތްތެރި  މީގައި  ށްގެންދަން އަޅުގަނޑު ނިންމަން. 

ކޮމިޓއީަށް ސިޓީ ގެނެއްސަ ދެން އޭގެ މއަްސަލައެއް އޮތްތޯ ބަލއަިދިނުމަށް ކޮމިޓީގައި އެދިފއަވިަނީ. ދެން މިހާރު ތި  

އަތްޕުޅު މެދުގއަިބޭފުޅުންގެ  ޤއަުމުތަކގުެ  ދޭދޭ  ގޮތުން  އުސޫލެއްގެ  ސިޓވީާނެ.  ޚާއްޞަކޮށް    ،މަތީގައި 

ނޫން.  ލިޔކެިޔުމެއް  އާންމުކުރާ  ލިޔކެިޔުމަކީ  ހިނގާ  މެދުގައި  ބޭފުޅުންގެ  ފެންވަރުގެ  ރއަީސުލްޖުމްހޫރއިްޔާގެ 

ވިސްނުމާ އޮއެވަރާއި  ރާއްޖޭގެ  ކަންކަންއެހެންނަމވަެސް،  ހާމަނުކުރުމު  އެ  އި  މި  ގޮތުން  ހުރި  ސަބަބުން ގެދވުަހު   

ބޭފުޅުން   ތއިްބެވި  ސަރުކާރުގައި  ވަގުތު  މި  އެއާއެއްކޮށް  އަދި  އަމޒާވުެފައިވޭ.  ސަރުކާރަށް  ފޑާުކިޔުންތައް  ބއަވިަރު 

އަތްޕުޅުގައި ވެސް މި ސިޓީ މިހާރު އޮންނާނެ. އެހެނވްީމާ، އެ ބޭފުޅުންނަށް ވެސް ހާމަކުރުމުގެ ފުރުޞަތު އޮންނާނެ 

ހުރި  މި  މއަްސަލައިގައި  މި  ވިޔަސް  ކަމުގައި  ހމާނަުކުރި  ސިޓީ  މި  އެހެނވްީމާ،  ގަބޫލުކުރަނީ.  އަޅުގަނޑު  ކަމަށް 

ދއެްކޭނެ ކަމަށް އަޅުގަނޑު ގަބޫލުކުރަނީ. އެހެނވްީމާ، މި  ކަންތަކުގެ މައްޗަށް ރިއާޔަތްކޮށް، އަޅުގަނޑުމެންނަށް ވާހަކަ 

  އަޙްމަދު ސަލމީް މެންބަރު    އިއްޒަތްތެރި  ހރޯަފުށި ދާއިރާގެހުޅުވާލަން.    ރސިޓީއާ ބެހޭ ގޮތުން ތި ބޭފުޅުންނަށް ފްލޯ

 އަރވުަން. ފުރުޞަތު

 ވާހަކަދއެްކވެުން: ސަލީމް އަޙްމަދު މެންބަރު ދާއިރާގެ ހޯރަފުށި

ރި މުޤއަްރިރު، މި ސިޓީ އަޅުގަނޑުމެން ދުށުމަށް އެދޭ ސިޓީ އޮތީ އިނގިރޭސި ބަހުން. ދެން އަޅުގަނޑަށް  ތެއިއްޒަތް

ނޫން   ފަރިތަ  އިޝޫ އެހާ  މި  ވާހަކަދައްކާއިރު،  މިކަމަށް  ގޮތއެްގައި  އާންމު  އަދި  ހުރި.  އެބަ  މީގައި  ބަސްތައް 

ގަބޫލުކުރެވޭ ފެންވަރެއްގެ ތަރުޖަމާއެއް ކޮމިޓީ   އައިއްސަ އޮތް ސެންސިޓިވް ދެއްވުމަށް އިށަހަޅއުްވަ ށް ހުއަ ކަމއާެކުގައި 

 އަޅުގަނޑު އެދެން. 

 

 ރިޔާސަތުން ވާހަކަދެއްކެވުން:

 .ޢަލީ ނިޔޒާްމެންބަރު   އިއްޒަތްތެރި ދާއިރާގެމާލެ ހުޅު

 

 ވާހަކަދެއްކެވުން:  ނިޔޒާް ޢަލީ މެންބަރު ދާއިރާގެ ހުޅުމާލެ

ޅުމަށް  ދާއިރާގެ އިއްޒަތްތެރި މެންބަރު ހުށަހެޅި ހުށަހެ  ، ހޯރަފށުިއަޅުގަނޑު ހުޅުމާލެ ދާއިރާގެ މެންބަރު ޢަލީ ނިޔޒާް

 ތއާީދުކުރަން. 

 

 ވާހަކަދެއްކެވުން:ރިޔާސަތުން 

 ށް އަޅުގަނޑު ފުރުޞަތުއަރުވަން. އިބްރާހީމް ނަސީމަމެންބަރު އިއްޒަތްތެރި ތުލުސްދޫ ދާއިރާގެ 

 

 ވާހަކަދއެްކެވުން: ނަސީމް އިބްރާހީމް މެންބަރު ދާއިރާގެ ތުލުސްދޫ

ވަކާލާތު ވެސް  އަބަދު  ހަމަ  އަޅުގަނޑު  މުޤައްރިރު.  އިއްޒަތްތެރި  އަބަދުޝުކުރއިްޔާ  އަޅުގަނޑު  ވެސް    ކުރަނީ، 

ސިއްރުތއަް ދއަުލަތުގެ  ޖަހާފއަި    ގަބޫލުކުރަނީ  ސއިްރު  އޮފީހުން  ރއަީސް  އަދި  އިނގޭތޯ.  ކަމަށް  ހުންނަންޖެހޭނެ 

އެހެންނަމވަެސް، ތި   ހޭނެކަން ވެސް.ކުރަންޖެސިޓއީެއް ފޮނުވައިފި ކަމުގައި ވަނީނަމަ އަޅުގަނޑުމެން އެއަށް އިޙުތިރާމު

ބއަްދަލުކުރިން މި    ންގެ ކޮންސަރން ވެސް އަޅުގަނޑު ގަބޫލުކުރަން. އަޅުގަނޑު އޭރުގެ ރައީސުލްޖުމްހޫރއިްޔާއާޅުބޭފު

ޓަކައި. އޭރުގެ ރއަީސުލްޖުމްހޫރިއްޔާ ވިދާޅުވީ ތި  ސިޓީ އެ ސޓިީ ސިއްރުކުރާކަށް ނޫޅެމޭ. ހޯދުމަށް  މަން މަނިކުފާނު 

އޮންނަ  އެ  ލަސވްަނީ  މި  ކުރުން  އެކަން  މަނިކުފާނަށް  ތިމަން  އެހެންނަމވަެސް،  ނޯންނާނެއޭ.  ވެސް  ގޯހެއް  އެއަކު 

މަޖިލީ ރއަްޔިތުންގެ  ތެރެއިން  ނުލިއުސޫލުގެ  ފުރުޞަތު  އެ  ތެރއެިން  އޮތީ ހުގެ  ކޮމިޓީތައް  ބިގެންނޭ. 

އެދިއްޖެ އަރިހުން  މުޤއަްރިރު  އޭރުގެ  ކޮމިޓީގެ  ވަރަކަށް  ކިތަންމެ  މަނިކުފާނު  ތިމަން  މި  ސަސްޕެންޑްކޮށްފއަޭ.  އީމޭ 

ބޭނުނވްެއޭ  ތިކޮޅަށް    ޓީސި މަނިކުފާނު  ތިމަން  ހަދއަިދެއްވާށޭ.  ގޮތެއް  ހާމަ  241ފޮނވުޭނެ  މި  ރަން. ކުކޮމިޓއީަށް 

އެއީ ސއިްރު ހިފަހއަްޓާ ބައެކޭ.   އެހެނވްީމާ، އަޅުގަނޑު އޭރު ވެސް ވަކާލާތުކުރީ ސއިްރު  އެވަރަށް ހާމަކުރެވޭނެއޭ. 

ވެސް   ފަރާތއެްގައި  ހުރިހާ  ބަޔަކަށް،  އިނގެންޖެހޭ  މި  އެގޮތަށް.  ވަކާލާތުކުރަނީ  ވެސް  މއިަދު  ގޮތުގައި.  ސިއްރުގެ 

ހުރިހާ އިސްވެރިންނަށް   ތިއްބަވާ އިސްވެރިން. އެ  ދިމާލއެްގައި ވެސް އެބަ  ހުރިހާ  ގޮތުން  އިނގުނމީާ   މިސިޔާސީ 

މި   ގޮތުން  އޮތް  ހާލަތު  ކަންތައްތަކުގެ  އަސްލުގައި  ނުފޮ  241އޭރުގައި  ކަމަށްކޮމިޓއީަށް  އަޅުގަނޑު   ،ނުވުނީ 

ދަންނަވާލަނީ.  ގަބޫލު މި  އަޅުގަނޑު  ގޮތް  އެހެންނަމވަެސްކުރާ  އޭރވުެސް  ވެސް   241  ، އެހެނވްީމާ،  ކޮމިޓީގައި 

ހިފަހައްޓަންޖެހޭ ސއިްރުތައް އޭރު ވެސް މިހާރު ވެސް އަދި ކުރއިަށް އޮތްތާ ވެސް ހުންނަންޖެހޭނެ ކަމަށް އަޅުގަނޑު  

ވަކާލާތު ހަމަ  އަޅުގަނޑު  އެހެނވްީމާ،  ކަމަށް. ގަބޫލުކުރަނީ.  ހިފެހެއްޓެންޖެހޭ  ގޮތުގައި  ސިއްރުގެ  ސއިްރު  ކުރަނީ 

 ޝުކުރއިްޔާ.  ނުޖެހޭ އއެްޗެހި ވެސް ހުންނާނެ ކަމަށް އެ ސަރުކާރުގައި ވެސް އަދި މި ސަރުކާރުގައި ވެސް.ހާމަކުރަން

 

 ރިޔާސަތުން ވާހަކަދެއްކެވުން:

 އަރުވަން. އަޅުގަނޑު ފުރުޞަތު ށްއިސްމާޢީލް އަޙްމަދަ މެންބަރު އިއްޒަތްތެރި ދވުާފަރު ދާއިރާގެ  

 

 ވާހަކަދއެްކެވުން:  އަޙްމަދު އިސްމާޢީލް މެންބަރު ދާއިރާގެ ދވުާފަރު

ނިންމިފއަިހެން   މި އތޮީ ގޮތއެްޝުކުރިއްޔާ މުޤައްރިރު. އަޅުގަނޑަށް ހވީަނީ އަޅުގަނޑުމެންނަށް މި ސިއްރުތޯ ނޫންތޯ  

މއިަދު   ގޮތުގައި  ދެކޭ  އަޅުގަނޑު  ކޮމިޓީން.  އަމީތި  އަޅުގަނޑުމެން  ފަރާތްތައް ޅު ސިއްރުކުރަން  ވާދވަެރި  ގަނޑުމެން 

ސވުާލު އެބަ އުފެދޭ. އެ ހެދި ދޮގުތައް އަޅުގަނޑުމެން ބޭނުނވްަނީ ރައްޔިތުންނަށް    އުޅުނީމަ އަނެއްކާވެސް އިތުރަށް

ވީ ހމަަ  ސިޓީ  މި  އެހެންވީމާ،  ތިލވަާން.  މި  އާންމވުާން،  ރަނގަޅީ  އަޅުގަނޑަށް  ތަނކްޮޅެއް   އެންމެ،  އަދި  ވެސް 

އަޅުގަނޑުމެންގެ  ނެތްކަން  ނުބައެއް  މީގައި  ގޮތަށް  އިނގޭ  ރައްޔިތުންނަށް  ސީދާ  ލއަވިްކޮށް  ހަމަ  ހާމަކަންކުޑަ. 

އަންގަން  އާންމުންނަށް  ނެތްކަން  ހައްދަވާފައި  ގޯހެއް  މީގައި  ޞާލިޙް  މުޙއަްމަދު  އިބްރާހީމް  ރއަީސް  ވެރިކަމުގައި 

ކުރވެެން ހުރި ހުރިހާ ކަމެއް ކުރަން އަޅުގަނޑުމެން ބޭނުން. އެހެނވްީމާ، މީތި ސިއްރުކުރާކަށް އަޅުގަނޑަށް ނުފެނޭ. 

ރޯ ފަރާތްތަކުން  ވާދަވެރި  އޭރުގެ  އާންމުކޮށް،  މިނވްަރަކަށް  މަތީ  އެންމެ  އޮތް  ދޮގުތައް   އާންމުކުރވެެން  ބުހުތާނު 

އަޅު އެގޮތުން  އެހެނވްީމާ،  އާންމވުާންޖެހޭ.  އެބަ  ރައްޔިތުންނަށް  އޮތްކަން  އާންމުކޮށް ހަދާފައި  ފެންނަނީ  ގަނޑަށް 

އެ ގެންދަން.  މިކަން  ތއާީދުކުރާތީ  ހެހުޅުވާލައިގެން  ބޮޑަށް  ވަރަށް  ގޮތަށް  ނިންމި  އެ  ކުރިން  އޭގެ   ހަމަނވްީމާ، 

 ފާހަގަކޮށްލަން އެ ނުކުތާ. 

 ރިޔާސަތުން ވާހަކަދެއްކެވުން:

 ށް ފުރުޞަތުއަރވުަން. އަޙްމަދު ސަލީމަމެންބަރު އިއްޒަތްތެރި ހޯރަފުށި ދާއިރާގެ 

 

 ވާހަކަދއެްކވެުން: ސަލީމް އަޙްމަދު މެންބަރު ދާއިރާގެ ހޯރަފުށި

އިނގޭތޯ. ދެންމެ   ތއާީދުކުރަން  އަޅުގަނޑު  ހުށަހެޅުމަށް  ހުށަހެޅއުްވި  އެ  މެންބަރު  އިއޒްަތްތެރި  ދާއިރާގެ  ދވުާފަރު 

ހުށަހެޅުމު އެ  މޮޑިފިކޭޝަނަކާއަޅުގަނޑަށް  ކުޑަކުޑަ  އަޅުގަނޑު  އަލީގައި  ހުށަހެޅުމެއް   ގެ  އަޅުގަނޑުގެ  އެކީގައި 

ކުރިން ދެންނވެިން އަޅުގަނޑުމެންނަށް    ކުގައި އަޅުގަނޑުރޭސި ބަހުން މި ސިޓީ އޮތުމާއެ ދަންނަވާލަން. މިހާރު އިނގި

ކއަު މިތާނގެ  ފެނވްަރަކަށް  ޖެނެންގަބޫލުކުރެވޭ  ތަރުޖަމާކުރއަވްާފައި  ސެލް  ސިޓީ  މި  ދަށުން  ބެއްލވެުމުގެ  ރަލްގެ 

ހުށަހަޅުއްވަ އަލުން  އަދި  އިކޮމިޓއީަށް  ކުރިއަށް    ތަރުޖާމާއާއެ  ދެއްވާ.  ބަހުސް  ނވުަތަ  މަޝވްަރާ  މި  އެކުގައި 

ން. އަދި އެ ބަހުސަކީ ލއަިވް ޓީވީގެ ކުރިމަތީގައި ގެންދެވޭ ބަހުސަކަށް ހައްދަވައިދއެވްުން. އެހެނވްީމާ، މި  އުގެންދި

 އެދި އަޅުގަނޑު މި ހުށަހެޅީ. ދއެވްުން އައިޓަމު އެ މޭރުމުން ގެންދެވެންދެން މއިަދު ޕާކުކޮށް

 

 ރިޔާސަތުން ވާހަކަދެއްކެވުން:

 ފުރޞުަތެއް އަރުވަން.  ށްއިސްމާޢީލަމެންބަރު  އިއްޒަތްތެރި   ދވުާފަރު ދާއިރާގެ

 

 ވާހަކަދއެްކެވުން:  އަޙްމަދު އިސްމާޢީލް މެންބަރު ދާއިރާގެ ދވުާފަރު

ހޯ މުޤައްރިރު.  މެންބަރުރަފުށިޝުކުރއިްޔާ  އިއޒްަތްތެރި  ދާއިރާގެ  ހުށަހެޅުން      އަޅުގަނޑުގެ  ހުށަހެޅުން  ހުށަހެޅި  އެ 

 އަޅުގަނޑު ތއާީދުކުރަން. އެގޮތަށް އަޅުގަނޑުމެންނަށް މި މއަްސަލަ   ހުށަހެޅުމަށްއިތުރަށް ރަނގަޅުކޮށް، އެ ހުށަހެޅި

ކަމެއްގެ  ން އެއީ ބުއްދިވެރިއު މައްސަލައަކާއިގެން ކުރިއަށް ދި  ހެންއަޅުގަނޑުމެން އެ  އިފަހުން ކުރއިަށް ގެންދަން ބާއްވަ

 ގޮތުގައި ދަންނވަަން. 

 

 ރިޔާސަތުން ވާހަކަދެއްކެވުން:

ނުކުރައްވާތީ އަޅުގަނޑު އިދާރީމޒޭުން މި ސިޓީ ތަރުޖަމާކުރުމަށްފަހު ދެން ފަހުގެ  ޒުތިރާއުއެކަމަށް އެއްވެސް ބޭފުޅަކު އި 

އްސަލަ މިހިސާބުން ނިނމްަން. މިހާރު މއިަދު ހުށަހަޅާފއަި  މި މަކުރާ ގޮތަށް   އަލުން މިކަން އެޖެންޑާއިޖަލްސއާެއްގަ

ވަނީ މީގެ ދިވެހި ތަރުޖަމާކުރުމަށްފަހު ދެން އެހެން ޖަލްސއާަކަށް މިކަން ކުރިއަށް ގެންދަން. ދެން އެ ޖަލްސާގައި 

ސިއްރުން ނިންމވަާނީ  ބޭފުޅުން  ތިއްބަވާ  އޭރު  ގެންދާނީތޯއަޅުގަނޑުމެން  މި     މިހާރު  އެހެނވްީމާ،  ނޫނތްޯ.  ނޫނީ 

ރިއަށްދާ ގޮތަށް. ދެން  ކުރީ އިތުރަށް ބޭނުންވާ ޑޮކއިުމަންޓް ތައްޔާރުކުރުމަށްފަހު ކުމައްސަލަ އަޅުގަނޑުމެން މި ޕާކް

 ވަނަ އައިޓަމަށް. އއެީ ރައްޔިތުންގެ މަޖިލީހުގެ ކުރީގެ ރައީސް...  4ދަނީ  އަޅުގަނޑު މި

 

 ވާހަކަދއެްކވެުން: ސަލީމް އަޙްމަދު މެންބަރު ދާއިރާގެ ހޯރަފުށި

އިޙުތިރތާމާއެކު މުޤއަްރިރު  ވަރަށް  އިއްޒަތްތެރި  ދަންނވަަން.  ގޮތަށް    ،އަޅުގަނޑު  ގެންދަވާ  ވަރަށް  އަޅުގަނޑު  ތި 

  ތުން މި ކޮމިޓީގައި ބާއްވާ މަޝްވަރާތއަްގޮރަން. އެހެންނަމަވެސް، އަޅުގަނޑުގެ ހުށަހެޅުމަކީ މިކަމާ ގުޅޭއިޙުތިރާމުކު

ރައްޔިތުންނަށް ލިބުނީ.   އާންމު  ތއާީދު  ހުށަހެޅުމަށް  އެ  ހަމަޖައްސވައަިދެއްވުން.  މުޤައްރިރު  ގޮތެއް  ފެންނާނެ 

ގައި  ޢުއްދަލވުުން، މި މައުޟޫ ބައެ  މިއަކު ނެތް.އެހެނވްީމާ، ދެން އަންނަ ބައްދަލވުުމއެްގައި ފާސްކުރަންޖެހޭ ކަމެއް  

އެއީ   ހުޅވުައިލެވިގެން.  މީޑއިާއަށް  ދާންޖެހޭނީ  ބއަްދަލުވުން  ބާއްވާ  އެކުގައި  ތަރުޖަމާއާ  އަޅުގަނޑުމެން 

 ސިއްރުނުކުރެވޭނެ ބއަްދަލވުުމެއް ގޮތަށް.  

 

 ރިޔާސަތުން ވާހަކަދެއްކެވުން:

އިއުތިރާ ކަމަށް  ކޮމިޓީގައިޒުއެ  އެބއަިންނެވިތޯ  ބޭފުޅަކު  އެއްވެސް  ހުށަހެޅއުްވި  ؟ ކުރައްވާ  އެ  ވަންޏާ  ކަމަށް  ނެތް 

ހުޅުމާލޭ ދާއިރާގެ އިއްޒަތްތެރި މެންބަރު،    އިދާއިރާގެ އިއްޒަތްތެރި މެންބަރު ސަލީމް ތއާީދުކުރައްވަ   ގޮތަށް ހޯރަފުށި

ހާހިސާބުން  މިއިސްމާޢީލުގެ ތއާީދުކުރުމާއެކު އެގޮތަށް އަޅުގަނޑު ނިންމަން.  މެންބަރު  ދވުާފަރު ދާއިރާގެ އިއްޒަތްތެރި  

ވަނަ އައިޓަމްގައި މި ކަމާ 20ރައްޔިތުންގެ މަޖިލީހުގެ ކުރީގެ ރައީސް، އެއީ    .ވަނަ އައިޓަމަށް  4  އަޅުގަނޑު މި ދަނީ

ރައީސް ކުރީގެ  މަޖިލީހުގެ  ރައްޔިތުންގެ  ހުންނާނެ.  ޑޮކއިުމެންޓުތައް  ގެކޮޅު    ކަމުގއަި  ބެހޭ  ހުންނެވި  ރއަީސް 

ސިޓީއާ ފޮނވުާފއަިވާ  ޑިފެންސަށް  އޮފް  މިނިސްޓްރީ  ގުޅިގެން  ތި ބަދަލުކުރއެވްުމާ  އެއީ  މަޝްވަރާކުރުމަށް.  މެދު 

ފއަިލްކޮޅުގެ މި  ހުންނާނެ  20  ބޭފުޅުންގެ  ލިޔކެިޔުންތައް  ބެހޭ  ކަމާ  މި  އައިޓަމުގައި  މއަްސަލއަިގައި  ވަނަ  މި   .

ރައީސް މަޖިލީހުގެ  ރައްޔިތުންގެ  އޭރުގެ  މިއީ  ޚިޔާލަކީ  އަޅުގަނޑުގެ  ގޮތް،  ފެންނަ  ހުންނެވި    އަޅުގަނޑަށް  ކަމުގައި 

ގޮތުން އއައިްސަ ހުރި މއަްސަލައަކަށް މިހާރު އެ   ވާތީވެ  ކުރީގެ ރއަީސް މުޙއަްމަދު ނަޝީދުގެ ސކެިއުރިޓީއާ ބެހޭ 

މއަްސަލައާ އެ  ކޮމިޓީގައި  މި  ހައިސިއްޔަތުން  އެ  ނވުާތީ،  ކަމަށް  ރއަީސް  މަޖިލީހުގެ  ރައްޔިތުންގެ  މެދު ބޭފޅުާއަކީ 

ހުޅވުާ ފުލޯރ  އަޅުގަނޑު  އެހެނވްީމާ،  ނުދެކެން.  އަޅުގަނޑެއް  ކަމަކަށް  އތޮް  މިހާރު  ޖާގަ  ތި    ލަންބަހުސްކުރާނެ 

ބހެޭ ކަމާ  މި  އަރވުަން  ބޭފުޅުން  ފުރުޞަތު  އަޅުގަނޑު  ހާމަކޮށްދިނުމަށް.  ގޮތެއް  ދެކޭ  ދާއިރާގެ    ގޮތުން  ހުޅުދޫ 

 .އިއްޒަތްތެރި މެންބަރު ޔޫނުސް

 

  ވާހަކަދއެްކެވުން: ޢަލީ  ޔޫނުސް މެންބަރު ދާއިރާގެ ހުޅުދޫ

މު ހަވާލާދވެިފއަިޤަޝުކުރިއްޔާ  މި ސިޓީގައި  މިހާރު  މި  އްރިރު.  ނިމި،  ގާތްގަނޑަކަށް  ވަނީ  މިހާރު  ކަންތައްތައް  ވާ 

ރައްޔިތުންގެ މަޖިލީހުގެ ރައީސަކީ ރއަީސް މުޙއަްމަދު ނަޝީދެއް ނޫން. އެހެނވްީމާ، އެ މަނިކުފާނު ނިމިފަ. މހިާރު  

މި މައްސަލަ ކްލޒޯްކޮށްލުމަށް   މިހާރު ދިރއިުޅއުވްަމުން ގެންދވަަނީ އެ މަނިކުފާނު އަމިއްލަ ގެކޮޅުގައި ކަމަށް ވާތީވެ

 އަޅުގަނޑު ހުށަހަޅަން.

 

  ރިޔާސަތުން ވާހަކަދެއްކެވުން:

ކޮންސަ ސެކިއުރިޓީ  ހައިސިއްޔަތުން  ރައީސއެްގެ  މަޖިލީހުގެ  ރައްޔިތުންގެ  މީގައި  އޭރު ރމިހާރު  ހުރީމަ  ންތަކެއް 

އެހެންނަމވަެސް އއަީ.  ކޮމިޓއީަށް  މި  މައްސަލަ  މި  މަޖިލީހުގެ    ،ހުށަހެޅިގެން  ރައްޔިތުންގެ  މަނިކުފާނަކީ  އެ  މިހާރު 

ދެން ނޫން.  ކަންތައްތައް   ރައީސެއް  ނިންމަންޖެހޭ  ގޮތުން  ބެހޭ  ސެކިއުރިޓީއާ  މަނިކުފާނުގެ  އެ  އެމް.އެން.ޑީ.އެފުން 

ނެތް.   ހުރަހެއް  އެއވްެސް  އެއަކަށް  އެހެނވްީމާ،  ބަލމަުންދާނެ.  ބެލުންތައް  ބަލނަްޖެހޭ  އެ  ނިންމައި  ބަރާބަރަށް 

އެހެނވްީމާ، މި ކަމުގައި އެހެން ބޭފުޅަކު ތއާީދުކުރެއްވީމަ އަޅުގަނޑަށް އިތުރަށް ކުރިއަށް މި މައްސަލަ ގެންދވެޭނީ  

ބަދަލވުެފއަިވާތީއާ  މިހާރު  ހާލަތު  އޮތް  ހުށަހެޅއިިރު  މި  މއަްސަލައިގައި  މި  )ވަގުތުކޮޅަކަށްފަހު(  އިތުރު    އިވެސް. 

ބޭނުންފުޅު ސުވާލެއްކުރައްވަން  އިތުރު  ގޮތުން  ބެހޭ  ކަމާ  މި  ކޮމިޓީން  ބޭފުޅަކު  މައްސަލަ  މި  އަޅުގަނޑު  ނވުާތީ 

ކަމު ނިންމީ  މި   ގައި މިހިސާބުން  އެހެނިހެން  އަޅުގަނޑު  އެހެނިހެން.  އޮތީ  އެޖެންޑާގައި  މއިަދުގެ  ކަނޑައަޅަން. 

ހުޅވުާ ލަން. އަޅުގަނޑު ދުވާފަރު ދާއިރާގެ އިއްޒަތްތެރި އެޖެންޑާގެ ދަށުން ހުރި ކަންތައްތައް ހުށަހެޅުމަށް ފުރުޞަތު 

 މެންބަރު އިސްމާޢީލް އަޙްމަދަށް ފުރުޞަތު އަރވުަން. 

 

  ވާހަކަދއެްކެވުން:  އަޙްމަދު އިސްމާޢީލް މެންބަރު ދާއިރާގެ ދވުާފަރު

ލަން ފުރުޞަތު މި  އެހެނިހެންގެ ތެރއެިން މއަްސަލައެއް ހުށަހަޅާއްރިރު. އަޅުގަނޑު މި މއަްސަލއަަށް  ޤަ މުޝުކުރިއްޔާ  

ކަންތައްތަކުގައި  ހޯދީ ޕްރޮމޯޝަންގެ  ދިން  ފަހުން  އެންމެ  ޕޮލިސް ސަރވިސްގެ  ހިނގއަިފައި    މޯލްޑވިްސް  ކަންކަން 

މި ކމޮޓިީން މި ކަން ބަލއަިދިނމުށަް އެދި އަޅުގަނޑު މއަްސަލައެއް ހުށަހަޅަނވްެގެން. ދވިެހި   މެދު ދެންއިއޮތް ގޮތާ

ގާނޫނުގެ ދަށުން އެކުލަވައިލެވިފައިވާ ރޭންކުގެ ކުރިއެރުމާއި    37/ 2020ފުލުހުންގެ ޚިދުމަތުގެ ގާނޫނު ނަންބަރު   އެ 

ވަނަ މއާްދާގެ    8ގެ  R86/2022ރޭންކު ދަށްކުރުމާއި ޝަރަފުގެ ނިޝާންދިނމުާ ގުޅޭ ގވައާިދު، ގަވާއިދު ނަންބަރު  

)ހ( އަދި )ށ(ގައިވާ ގޮތުގެ މަތިން ފުލުހނުްގެ ޚިދުމަތުގެ މވުައްޒަފުންނަށް މަޤާމުގެ ކުރިއެރުންދިނުމުގެ ކަންކަން އެ  

ހިންގަމުންދަނިކށޮް،   އުސޫލުން  އާންމު  ޚިދުމަތުން  އެ  ބއޭވްުނު   2023ސެޕްޓެމްބަރު    30ޚިދުމަތް،  ދވުަހު  ވަނަ 

މަރު ބަދަލވުުމުގެ  ވެރިކަން  އިންތިޚާބަށްފަހު  އެންޓިޙަރިޔާސީ  ދވުަސވްަރު  ހިންގަމުންދިޔަ  ކޮރަޕްޝަން  -ލތާައް 

ކޮމިޝަން މެދވުެރިކޮށް ސިޔާސީ ބއަެއް ފަރާތްތަކުން ވަކި ސިޔާސީ މަންފއާެއް ހާސިލުކުރުމަށް ޓަކައި ފުލުހުންނަށް 

ކޮރަޕްޝަން ކޮމިޝަން، އެ -ކަމާ ގުޅިގެން އެންޓިޕްރޮމޯޝަންދިނުން ހުއްޓވުަން މަސއަްކަތްކޮށްފައިވާ ކަމަށާއި އަދި މި

ކޮމިޝަނުގެ ގާނޫނުން ލިބިދޭ ބާރުތަކުގެ ބޭރުން ފުލުހުންގެ މއުައްސަސާގެ ހުރިހާ މވުއަޒްަފުން ހިމެނހޭެން ވެރިކަން  

ކމަާ ކަން ޙއަްލުކުރުމަށް ޓަކައި    މި  ،ބަދަލވުުމުގެ ކުރިން ޕްރޮމޯޝަންދިނުން ހުއްޓވުަން މަސއަްކަތްކޮށްފއަިވާ ކަމަށާއި 

ލިޔުންތަކާއި މަޢުލޫމާތު އެ ކޮމިޝަނާ ހއިސްާކުރުމަށްފަހު ތަކުރާރުކޮށް ކުރވެުނު މަސައްކަތުން ވެސް    އިގުޅޭ އެންމެހަ

އެންޓި ނުލިބުމުން  ޙައްލެއް  ހުއްޓވުއަިފައިވަނީ  -އެކަށީގެންވާ  ޕްރމޮޯޝަން  ފުލހުުންނަށް  ކޮމިޝަނުން  ކޮރަޕްޝަން 

ތަޙުޤީޤުކުރުމާ ބެހޭ އިދާރާތަކުން އެފަދަ    ،ވާތީ   ތަޙުޤީޤއެްގެ ބޭނުމަށް ހިންގުނު އިޖުރާތއެްގެ ތެރއެިން ކަމަށްޢީޖިނާ

ޕްރޮސި ކަމުގައި  މި  ހއަިސިއްޔަތުން  ފަރާތުގެ  މޮނިޓަރކުރާ  ބަލއަި،  ގޮތް  ބޭނުންކުރާ  ޖެނެރަލްގެ  ބާރުތައް  ކިއުޓަރ 

އެންޓި އެދުމުން  ފުލުހުން  ހުއްޓވުާ  ކޮމިޝަނުންކޮރަޕްޝަން  -ލަފއަަކަށް  ޕްރޮމޯޝަން  ގާނޫނީ  ފުލުހުންގެ  ފައިވަނީ 

ލޒާިމު ޢަމަލުކުރަން  އެންގުމަކަށް  އެފަދަ  ކަމަށާއި  ބޭރުން  ޖެނެރަލް   ހަމަތަކުގެ  ޕްރޮސކިިއުޓަރ  ކަމަށް  ނޫން 

އެންޓި  ވަނިކޮށް  ޕްރމޮޝޯަންދީފައި  ފުލުހުންނަށް  ގުޅިގެން  ލފަާދއެވްުމާ  ކޮމިޝަނުން -ފުލުހުންނަށް  ކޮރަޕްޝަން 

މރަު ގާނޫނީ  ހުށަހަޅައި  މައްސަލަ  ކޯޓަށް  ސވިިލް  ދެކޮޅަށް  މއުައްސަސާއާ  ފުރިހަމަކޮށް، ޙަފުލުހުންގެ  ލާތައް 

އަމުރެއް    ފުލުހުންނަށް ވަގުތީ  ހުއްޓވުުމުގެ  ތަންފޒީުކުރުން  ގޮތުގައި  އެ  ޕްރޮމޯޝަންތައް  ތަންފީޒުކޮށްފއަިވާ  ދީ 

މަރު ބަދަލވުުމުގެ  ވެރިކަން  ލިބފިައޭ.  މަޢުލޫމާތު  ވަނީ  ކަމަށް  އެދިފއަިވާ  އެންޓިޙަނެރުމަށް  ކޮރަޕްޝަން -ލާގައި 

އަސާސއެް އެއްވެސް  ޕްރޮމޯޝަން    ކޮމިޝަނުގެ  ފުލުހުންގެ  ބަލައި  ޝަކުވާއަކަށް  ކުރި  ބަޔަކު  ހަމައެކަނި  ނެތި 

މަސައްކަތްކޮށްފައި  ހިންގި ހުއްޓވުަން  ހާސިލުކުރުމަށް  މަޤުޞަދެއް  ވަކި  ތިބެ  ފަހަތުގައި  ބަޔަކު  ސިޔާސީ  ވަނީ 

ވެރިކަން ބަދަލުކުރުމުގެ    މި މައްސަލަ އުފއަްދައި ހުށަހަޅއަިފައިވަނީ ސިޔާސީ ޕާޓީއަކާއި  ، ހަރަކާތއެްގެ ތެރެއިން ކަމަށް

ކަމަށްޙަމަރު މެދުވެރިކޮށް  އޮފީސް  އިންތިޤާލީ  އުފއެްދި  މއަްޗަށް    ،ލާގައި  ފުލުހުންގެ  ގޮތުން  ސިޔާސީ  މިއީ  އަދި 

އެންޓި ކަމަށާއި  ޢަމަލެއް  އަންނަ  ކުރަމުން  ނިޔަތުގައި  ކަމުގައި  -ބާރުފޯރވުުމުގެ  މި  ކޮމިޝަނުން  ކޮރަޕްޝަން 

ނުކުންނަ  ނަތީޖާ  މައްސަލއަިގައި  ގެންދާ  ކުރއިަށް  ހުށަހަޅއަިގެން  ކޯޓަށް  ސވިިލް  ގޮތާއި  އަންނަ  ޢަމަލުކުރަމުން 

ތެރޭގައި  ޚިދުމަތުގެ  ފުލުހުންގެ  ގެއްލިގެން  ހއަްގުތަކެއް  މުވައޒްަފުންގެ  އެތައް  މުއައްސަސާގެ  ފުލުހުންގެ  ގޮތަކުން 

ދއަުލަތުގެ  ޙަމަސްލަ އަދި  އެބއަޮތް.  އިންތިހއާަށް  ކަންބޮޑވުުން  ނުކުމެދާނެކަމުގެ  ނަތީޖާތަކެއް  ނުރަނގަޅު  ގއެްލި  ތު 

ދަ ގޮސް  ކޯޓަށް  ގޮވައިގެން  އިދާރާ  އަނެއް  އިދާރއާިން  އެއް  އެ  އިދާރާތަކުން  އިދާރާތަކުގެ  ޢުތަޙުޤީޤީ  އެ  ވާކޮށް 

ހާސިލުކޮށްދިނުމަށް ޕްރޮމޯޝަންދިނުން ނަތީޖއާެއް  ބޭނުންވާ  ބަޔަކު  ވަކި  ވަދެ  ތެރއެަށް  ކަންކަމުގެ  އިދާރީ  ފަދަ 

މަސްލަ ޤައުމީ  ކަންބޮޑވުާންޖެހޭ  ޙަމަސއަްކަތްކޮށްދިނުމަކީ  ނުހަނު  ހުރި  ގުޅުން  ވެސް  ވީމާކަތާ  -އެންޓި  ، މެކވެެ. 

ތަޙުޤީޤާ އަދި     ހިންގާޚިދުމަތުގެ މވުއަޒްަފުނަށް ދީފއަިވާ ޕްރޮމޯޝަނާ ދެކޅޮަށް  ކޮރަޕްޝަން ކޮމިޝަނުން ފުލހުުންގެ

ގޮތް  ހިންގާ  ކޮމިޝަނުން  އެ  ކަންކަން  ގުޅޭ  މައްސަލައާ  ހުށަހަޅާފއަިވާ  ގުޅޭގޮތުން  ކަމާ  މި  ކޯޓަށް  ސވިިލް 

ދިރާސާކޮށް މި ތަޙުޤީޤަކީ ގާނޫނީ އުސޫލުތަކާ    އިރައްޔިތުންގެ މަޖިލީހުގެ ސަލާމަތީ ޚިދުމަތްތަކާ ގުޅޭ ކޮމިޓީން ބަލަ

ވަނަ އަހަރުގެ ޕްރޮމޯޝަން ދިނުމުގެ ކަންކަން    2023އެއްގޮތަށް ހިނގާ ތަޙުޤީޤެއްތޯ ބެލުމަށް ފުލުހުންގެ ޚިދުމަތުގެ  

ގުޅޭ  ފއަވިަނީ  ހިނގާ ކަމުގައި    އިގާނޫނާކަމާއި  މި  އަދި  ބަލއަިދިނުން އދެެމެވެ.  ކޮމިޓީން  މި  އެއްގޮތަށްތޯ  ގަވައިދާ 

އެންޓި ޚިދުމަތާއި  ފުލުހުންގެ  ޓަކައި  ޙއަްލުކުރުމަށް  ލަސްނުކޮށް  މައްސަލަ  މި  ސާފުކޮށް  ގޮތް  -ކަންހިނގާފައިވާ 

ރ ޖެނެރަލް ވެސް ކޮމިޓއީަށް ހާޒިރުކޮށް މުޅި މައްސަލަ ބެލޭނެ އިންތޒިާމެއް  ޓައުކޮރަޕްޝަން ކޮމިޝަނާއި ޕްރޮސިކި

 ން އެދެމވެެ. އްވު މި ކޮމިޓީން ހަމަޖައްސއަިދެ

 

 ރިޔާސަތުން ވާހަކަދެއްކެވުން:

އިއްޒަތްތެރި  އިސްމާޢީލް އަޙްމަދު  ރިއްޔާ ދުވާފަރު ދާއިރާގެ އިއްޒަތްތެރި މެންބަރުޝުކު . ދެންމެ ދވުފާަރު ދާއިރާގެ 

ހުޅުވާލަން.   ފުރުޞަތު  އަޅުގަނޑު  ބޭފުޅުންނަށް  ބޭނުންވާ  ތއާީދުކުރައްވަން  މއަސްަލއަަށް  ހުށަހެޅި  އެ  މެންބަރު 

މެންބަރަކަށް   ބޭނުންވާ  ތއާީދުކުރަން  އަޅުގަނޑު  ޓަކައި  ބެލމުަށް  ފެނޭތޯ  ކުރިއަށްގެންދަން  މައްސަލަ  ކޮމިޓީން 

 މެންބަރު ޔޫނުސއްަށް އަޅުގަނޑު ފުރުޞަތުއަރވުަން.  ތެރި އްޒަތްއި އަރވުަން. ހޮޅުދޫ ދާއިރާގެ ފުރުޞަތު

 

 ހޮޅުދޫ ދާއިރާގެ މެންބަރު ޔޫނުސް ޢަލީ ވާހަކަދއެްކެވުން: 

އަޅުގަނޑު   ހުށަހެޅުމަށް  އަޙްމަދގުެ  އިސްމާޢީލް  މެންބަރު  އިއްޒަތްތެރި  ދާއިރާގެ  ދުވާފަރު  މުޤައްރިރު.  ޝުކުރިއްޔާ 

 ތއާީދުކުރަން.  

 

 ރިޔާސަތުން ވާހަކަދެއްކެވުން:

އި ކަމަށް  މި  އިއުއެހެނވްީމާ،  ބޭނުން.  ސާފުކޮށްލަން  އަޅުގަނޑު  އިންތޯ  ބޭފުޅެއް  ނުކުރަންޏާ  ތިރޒާުއުތިރޒާުކުރާ 

މިހާރު ފުރަތމަަ ؟ ތިރޒާުކުރައވްަންތޯއުމެންނަށް ވޯޓަކާ ނުލައި މި ކަން ނިންމޭނެތީވެ. އެއވްެސް ބޭފުޅަކު އި އަޅުގަނޑު

އަޅުގަނޑު ކޮމިޓީން އެ ކަން ބަލއަިގަނެ ކުރިއަށްގެންދެވޭނީ. އެހެނވްީމާ، އަޅުގަނޑު    އއެަށް ތއާިދުކުރީމަ   ހުށަހެޅީމަ

އި ކުރިއަށްގެންދަން  މައްސަލަ  ހުޅުވާލަން  އުމި  މައްސަލަ  މި  ބަހުސަށް  އަޅުގަނޑު  ނެތިއްޔާ  ބޭފުޅަކު  ތިރާޒުކުރައްވާ 

ން ކުރިއަށްގެންދަން އަޅުގަނޑު ނިންމަން. ތިރޒާުކުރައްވާ ބޭފުޅެއް ނެތުމއާއެްކޮށް މި މައްސަލަ ކޮމިޓީއުބޭނުނވްަނީ. އި

ހުށަހެޅި ލިޔކެިޔުންތައް އިދާރީ މޭޒަށް، ތަނކްޮޅެއް ދިގު  އެހެންކަމުން، ދވުާފަރު ދާއިރާގެ އިއްޒަތްތެރި މެންބަރު ތި 

އެއާއެކު އަޅުގަނޑު   ފުށި ދާއިރާގެ އިއްޒަތްތެރި މެންބަރަށް ތިމަރަމައްސަލައަކަށްވާތީ ޙަވާލުކޮށްދިނުން އެދެން. އަދި 

 ފުރުޞަތުއަރވުަން.  

 

 ރިޔާޟް ވާހަކަދެއްކެވުން: الله ތިމަރަފުށި ދާއިރާގެ މެންބަރު ޢަބްދު

އަޅުގަނޑުގެ ވިސްނުމަކީ މި އޮތް ހުށަހެޅުމަކީ އެ   އިރިއްޔާ މުޤއަްރިރު. ދެންމެ ހުށަހެޅއުްވި މއަްސަލައިގަ އާދެ! ޝުކު

ކަންތއަް ފުލުހުން  ރަނގަޅަށްތޯ    މއަްސަލައިގައި  އޮތީ  އަޅުގަނޑު  ކޮމި  241ކޮށްފައި  ކަމަށް  ބަލަންޖެހޭނެ  ޓީން 

  އި ބަލާފައި ހަމަ އެ މއަްސަލައިގަ   އޭގެތެރެއިން އެބައި މި ތަނުން  އެއީ  .ގަބޫލުކުރަނީ. އޭގައި އެބއަޮތް ދެ ވާހަކައެއް

ކަންތއަް-އެންޓި ކޮމިޝަނުން  ކޮމިޓއީަށް   ކޮރަޕްޝަން  ބެހޭ  މއުައްސަސާތަކާ  މިނވިަން  ލާންޖެހޭނީ  މައްސަލަ  ކުރި 

ނުކުރަން.  ގަބޫލެއް  އަޅުގަނޑު  ކަމަކަށް  ބެލޭނެ  ކަން  އެ  އަޅުގަނޑުމެންނަށް  އެއީ  ފެންނަނީ.  އަޅުގަނޑަށް  ކަމަށް 

ކޮމިޓީން ބަލަންޖެހޭނެ ކަމަށް އަޅުގަނޑަށް ފެންނާތީ އެ    241ފުލުހުން އެ ކަން ކޮށްފައި އޮތީ ރަނގަޅަށްތޯ ނޫންތޯ  

 ވާހަކަ ދަންނަވާލަން. ވަރަށް ބޮޑަށް ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 ށް އަޅުގަނޑު ފުރުޞަތުއަރުވަން. ގިލި ދާއިރާގެ އިއްޒަތްތެރި މެންބަރު ސަޢުދު ޙުސއަިނަނވިލި

 

 ގިލި ދާއިރާގެ މެންބަރު ސަޢުދު ޙުސއަިން ވާހަކަދެއްކެވުން: ނވިލި

އެހެނިހެން އެދުނީ،  އަޅުގަނޑު  ފުރުޞަތަކަށް  އަސްލު  ހުށަހަޅަނވްެގެން  ކަމެއް  މައުޟޫޢުގައެއް    ދެން  ، އެހެން  އެ 

ދެން ކޮމިޓީން  ދވުާފަރު    ނޫން.  އަޅުގަނޑުމެން  މއަްސަލަ  އޮތް  ހުށަހަޅއުވްާފައި  އެ  މެންބަރު  އިއްޒަތްތެރި  ދާއިރާގެ 

   ދެކެން.ހަމަ  ވެސް  ކަމުގައި އަޅުގަނޑު ދިރާސާކޮށްލުން ވަރަށް މުހިންމު

  ރިޔާސަތުން ވާހަކަދެއްކެވުން:

ބެލެހެއްޓުމާ ކަންކަން  ސަރވިސްގެ  ޕޮލިސް  މޯލްޑިވްސް  ހަވާލވުެފައި   ޕޮލިސްގެ،  ފަރާތުން  މަޖިލީހުގެ  ރައްޔިތުންގެ 

ކަމަށް   ބެލޭނެ  މައްސަލަ  އެ  ކޮމިޓީން  މި  ވެއްޖއެްޔާ  ކަމެއް  ގުޅޭ  ޕޮލިސްއާ  އެ  އެހެނވްީމަ،  ކޮމިޓީން.  މި  ވަނީ 

އެހެނވްީމާ  ދެކެނީ.  ދާއިރާގެ  އަޅުގަނޑު  ތުޅާދޫ  އއެއާެއްކޮށް  ހަމަ  ގެންދާނަން.  ކުރއިަށް  މައްސަލަ  އެ  ކޮމިޓީން   ،

 އަރވުަން.  އިއްޒަތްތެރި މެންބަރަށް އަޅުގަނޑު ފުރުޞަތު

 

 އިން ވާހަކަދެއްކެވުން:ތުޅާދޫ ދާއިރާގެ މެންބަރު ޙިސާން ޙުސަ

އަޅުގަނޑަށް   މެންބަރު  ޝުކުރއިްޔާ.  ވިދާޅުވި   ޟްރިޔާالله ޢަބްދު އިއްޒަތްތެރި  އއެްބަސްވވެޭ.    އެ  ކަންތަކާ 

މެންޑޭޓުގައި   ހޯދަންޖެހޭ    އޮންނަނީއަޅުގަނޑުމެންގެ  ގޮތުން  ގުޅޭ  ގޮތްތަކާ  ކުރި  ގޮތާއި،  ކުރާ  ކަންތައް  ފުލުހުން 

އެ ބޭފުޅުން ޢަމަލުކުރީ ރަނގަޅަށްތޯ ނުވަތަ ނޫންތޯ ބެލުން. އަޅުގަނޑުމެންނަށް ބެލިދާނެ ފުލުހނުް    މަޢުލޫމާތު ހޯދއަި

އެ  ތެރޭގައި  މެންޑޭޓް  އޭ.ސީ.ސީގެ  ނަމވަެސް،  ނޫންތޯ.  ނވުަތަ  ހުރިތޯ  ހަދާފައި  ގޯހެއް  ދިނުމުގައި    ޕްރޮމޯޝަން 

ހިމެނޭތޯ ބެލިދާނެތޯ  ،ކަންތައް  އެ  ބެލުމަކީ    އޭ.ސީ.ސީއަށް  ކީއްވެގެންތޯ  ވަނީ  އޭގެތެރެއަށް  އޭ.ސީ.ސީން  ނވުަތަ 

 ބޫލުކުރެވެނީ. ގަގެ ތެރޭގައި ހިމެނޭ ކަމެއް ކަމަށް އަޅުގަނޑަށް  މިނިސވްަން މއުައްސަސާ ކޮމިޓީގެ މެންޑޭޓު

 

 ރިޔާސަތުން ވާހަކަދެއްކެވުން:

 އަރވުަން. އަޅުގަނޑު ދވުާފަރު ދާއިރާގެ އިއްޒަތްތެރި މެންބަރަށް ފުރޞުަތު

 

 ދވުާފަރު ދާއިރާގެ މެންބަރު އިސްމާޢީލް އަޙްމަދު ވާހަކަދއެްކެވުން: 

މިތަނުގައި   ދެންމެ  އެ  އަޅުގަނޑު  މުޤައްރިރު.  ބޮޑަށް އެ  ޝުކުރިއްޔާ  ވަރަށް  ހމަަ  ޚިޔާލަކަށް  ފާޅުކުރެއްވި 

އިނގޭތޯ.   އޭ.ސީ.ސީގެ  އިޙްތިރާމްކުރަން  ބަލަމުންދާއިރުގައި  މައްސަލަ  މި  އަޅުގަނޑުމެން  ގޮތުގައި  ދެކޭ  އަޅުގަނޑު 

ހިނދއެްގައި  ބޭނުނވްއެްޖެ  ބަލަން  ކޮމިޓީ  ،މައްސަލަ  މއުއަްސާތަކުގެ  މިނވިަން  ކޮމިޓީން  އަޅުގަނޑުމެންނަށް އަށް  މި 

، އަޅުގަނޑުގެ މޯރަލްއަކީ، ބޭނުމަކީ  ގޮތް ބަލައިދިނުމަށް. އެހެނވްީމާއެދވެިދާނެ މި މއަްސަލައިގައި ކަންހިނގާފައި އޮތް 

ރިޒުކޮށްގެން ބެލުމެއް ވެސް ނޫން. އަދި ވަކި ކޮޅަކަށް  ހާ މިކަން ބަލއަިދިނުން. ކޮންމެހެން މި ކޮމިޓއީަށް އެންމެން  

މިކަމުގައި    ބެލުމެއް ވެސް ނޫން. މިކަން މިދެންނެވި މއުއަްސާތަކުގެ މެދުގައި ބަލައި   ށްރަނގަޅަށް މިކަން ނިމޭނެ ގޮތަ 

އޮތްތޯ އަޅުގަނޑުމެންނަށް   ،ގޯހެއް  ފަރާތެއް  އޮތް  ޢަމަލުކޮށްފައި  ގޯސްކޮށް  އަދި  އޮތަސް  ފަރާތަކުން  ކޮންމެ  އެއީ 

ވެސް ބެލިދާނެ ހަމަ   ހުރިހާ މއުައްސަސާތަކެއް މި ކޮމިޓއީަށް ނުގެނެސް  ،ސާފުވާ މިންވަރަށް މިކަން ބަލއަިދިނުން

އަޅުގަނޑު އެއވްެސް ވަރަކަށް އިންކާރެއް ނުކުރަން.    ކާއެހެން ކޮމިޓީތަކަށް ފޮނވުއަިގެން ވެސް ބެލިދާނެ. އެކަންކަމަ

 އޮތީ ރަނގަޅަށްތޯ.  ، އަޅުގަނޑުމެން އެދެނީ މި މައްސަލަ ބަލއަިދިނމުށަް މިކަން ހިނގާފައި އެހެނވްީމާ

 

 ރިޔާސަތުން ވާހަކަދެއްކެވުން:

އަޅުގަނޑުމެން   ވާހަކަ.  އެ  ވިދާޅވުަނީ  އެ  ވެސް  ބޭފުޅުން  ގޯހެއް  އެ  ކުރުމުގައި  މިކަން  ބލަަންޖެހޭނީ  ފުރަތަމަ 

،  ހިނގާފައި އޮތްތޯ. ގޯހެއް ހިނގާފައި ނެތްނަމަ ދެން އަޅަންޖެހޭ ފިޔވަަޅުތައް އަޅުގަނޑުމެން އަޅަންޖެހޭނީ. އެހެނވްީމާ

އެ   ގާނޫނާއި  ޕޮލިސްގެ  އޮތީ  ދީފައި  ޕްރޮމޯޝަން  ޕޮލިހުން  ފުރަތަމަ  އެހެނވްީމާ،  ކުރިއަށްދާނީ.  އެގޮތަށް  މައްސަލަ 

ން އެކަމާ ބެހޭ ދެތިންތޯ ބެލުމަށްފަހު އޭގައި ގޯހެއް އުޅެންޏާ  މަދާ އެއްގޮތްވާ ގޮތުގެ  އިވާފައި އޮތް ގަވާ ދަން ހއަްޅުބޭފު

އެ   އަޅުގަނޑުމެން  އެގޮތަށް  އެހެނވްީމާ،  ދާންޖެހޭނީ.  އަޅުގަނޑުމެން  ހިސާބަށް  ނިންމުނތްަކާ  ނިންމަންޖެހޭ  ގޮތުން 

  ގެންދާނަން. އަޅުގަނޑު ވިލިނގިލި ދާއިރާގެ އިއޒްަތްތެރި މެންބަރަށް ފުރުޞަތުއަރވުަން.  ށްމއަްސަލަ ކުރއިަ

 

 ވާހަކަދެއްކެވުން:  ވިލިނގިލި ދާއިރާގެ މެންބަރު ސަޢުދު ޙުސއަިން

ވެގެން މި ފުރުޞަތުގެ ބޭނނުް  ންއާދެ! ޝުކުރިއްޔާ އިއްޒަތްތެރި ރއަީސް. އަޅުގަނޑު އިތުރު އެހެން ކަމެއް ހުށަހަޅަ

ޔަގީންކުރވެެމުންދަނީ އަޅުގަނޑުމެންނަށް  މޑީިއާތަކުން  އެއީ  ކޮށްލީ.  ދިފާއްދވިެހިރާ  މި  ދއަުލަތުގެ  ބާ  ޢީޖޭގެ  ރުގައި 

ލިއަކަށް  އްތަކެއް ކުންތިބި ޖނެެރަލުހޯދއަިގެން  އް  ތަނުޚަރަދުކޮށްގެން ތަމްރީނުތއަް، ބއަވިަރު ތަމްރީ  އއެްއެތައް ފައިސާ 

ފޯސްފުލް  ގައި ވއެްޖެއްޔާ މި   އެބަ ފާހަގަވޭ. ދެން މަޢުލޫމާތު ލިބޭގޮތުށްމައްސަލަ އަޅުގަނޑުމެންނަ  ރިޓަޔަރކުރަމުންދާ

ބަލަން އެބަޖެހޭ.    އް ހިނގަމުންދާ ކަމެއްތޯނެހިދަނީ. އެހެނވްީމާ، މިއީ ކި  މިކަން މި ވެގެން މިރިޓަޔަރމަންޓަކަށް  

ރުގެ ތެރޭގައި ތިބޭނީ ޓްރއެިނިންގ އޮފިސަރުންނާއި ކެޑޭޓުން ތިބޭނީ. ދެން މިގޮތަށް މިކަން ދަންޏާ ޤއަުމީ ދިފާޢީ ބާ

ދުނި މިލިޓްދެން  ތަންތަނުން  އެކި  ޓްރއެިނިންޔޭގެ  އެތަނުން ގއާރީ  ޖެނެރަލުން  ތިބި  ލިބިފައި  ތަޖުރިބާ  އި 

ފެދޭ. އެހެނވްީމާ، މިއީ ވަރަށް ޤއަުމީ އު  ސވްއެްޖެއްޔާ ދެން މިތަން ވާނީ ކިނއެްތޯ އަޅުގަނޑުމެންނަށް ސވުާލު އެބަހު

  ތީގަކުރެވޭހަ ބާރު ވެއްޓެމުންދާ ކަމަށް އަޅުގަނޑަށް ފާޢީސަލާމަތަށް ނުރއަކްާވާ ހާލަތަކަށް ދވިެހިރއާްޖޭގެ ޤއަުމީ ދިފާ 

 ން. ޝުކުރިއްޔާ.  ޅަން ހުށަހަކަކަމެއް ކަމުގައިވާތީ އެ މުންހިމިޓީގެ ސަމާލުކަމަށް ގެނއަުމަކީ މުކޮމި  މިކަން

 ރިޔާސަތުން ވާހަކަދެއްކެވުން:

ލަން. ދެން އަޅުގަނޑު ވެސް ދެކުނިން ތިޔަ  ވާޅުފުޅަކަށް އަޅުގަނޑު ހުލުޔާޚިގެ  ން އެހެން ބޭފުޅުންތުމިކަމާ ބެހޭ ގޮ

ންނާނެ އެކަމުގައި މައްސަލައެއް ތްގޮތް. ދެން އެ ބޭފުޅުންނަށް ވެސް އޮންގެ ރިޓަޔަރމަންޓް ގޮއްސަ އޮފުޅުވާ ބޭޅުވިދާ

ފު ހުށަހެޅުމުގެ  ޝަކުވާ  އެ  ވެސްރުއޮތްނަމަ  އެކަމާއަ  ޞަތު  ވެސް.  ދި  ފުރުޞަތު  ދިނުމުގެ  ފަރާތްތަކަށް  ބެހޭ   

 އަރވުަން.  ދާއިރާގެ އިއްޒަތްތެރި މެންބަރަށް ފުރޞުަތު އަޅުގަނޑު ހޯރަފުށި

 

 ދާއިރާގެ މެންބަރު އަޙްމަދު ސަލީމް ވާހަކަދއެްކވެުން: ހޯރަފުށި

ދެން  ކަމަށް  ހިންގވެިދާނެ  ބާރަށް  ވަރަށް  ކޮމިޓީ  ތެރެއިން،  އެހެނިހެންގެ  މުޤައްރިރު.  އިއޒްަތްތެރި  ޝުކުރއިްޔާ 

ގަބޫލުކުރާ ގޮތުގައި އެހެނިހެން އެއީ މިސެލޭނއިަސް ކަންތައްތަކަށް   އަޅުގަނޑަށް މި ފެންނަނީ އިނގޭތޯ. އަޅުގަނޑު 

  އެގޮތަށް އާންމު   ކަމެއް ސާފުކޮށްލުންނޫނީ އިދާރީ ގޮތުން    ،މިސާލަކަށް މިތާ ސއަިހަދާފައި ހުރި ގޮތް.  އިންނަ ބައެއް

މާނަކުރވެިފަ އެހެނިހެން  އަޅުގަނޑަށް  އެޖެންޑާކުރުމަށް ބއަްދަލވުުންތަކުގައި  އިޝޫތައް  ސަބްސްޓެންޝަލް  އެއީ   .

މުހިންމު   ވަރަށް  މިދެންނެވީ  މާނަކުރެވިފައެއް ނޯވޭ. އެހެން  އަޅުގަނޑަށް  ކަމަކަށް  މައްސަލަތއަް އޮންނަ ވިންޑޯއެއް 

ލި ތައްޔާރުކޮށްފަޔެ އޭގެ  ހުށަހެޅމީަ އެޖެންޑާ   އިކިޔުންތަކާއެކީ  އޭގެ   ކޮށްދިނުމަށް  ލިބޭ  އެބަ  އަޅުގަނޑުމެންނަށް 

ބައިވެރިވާން    ބެކްރައުންޑު ޑިބޭޓުގައި  އެހެނވްީމަ،  މިހާރު  އަންނަން.  ތއަްޔާރުވެގެން  ކުރިން  އިންފޮމޭޝަން 

ތއާީދުކުރަން.ނއު ފުލީ  ހަމަ  އަޅުގަނޑު  މައްސަލަތަކަށް  ހުށަހެޅި  އެ  ޖެހެނީ.  މި  ތިބެން  މި  ރަނގަޅު    ދަގޫވެފައި 

 މުޤއަްރިރުގެ ވިސްނުންފުޅު މިކަމުގައި. އެއީ ހަމަ ވަރަށް  ވީނެފިއުޗަރގައި މިދެން  ކަންކަން އެ ފާހަގަކުރީ. އެކަމަކު

އެބަހުރި ކަންތައްތައް  އެކަމަކު  މުހިންމު  ބޭނުންވި.  ހުށަހަޅަން  މިކަން    އަޅުގަނޑުވެސް  ތެރއެިން  އެހެނިހެންގެ 

ސަބްސްޓެންޝަލް   ކުރެއްވުމުގެ ފުރުޞަތު އޮންނަ ކަމަށް ވަންޏާ ދެން އެގޮތަށް އަޅުގަނޑުމެން ކުރިއަށްދާނީ. އެކަމަކު

އެޖެންޑާކުރެވިގެން އެއަށް  އއެްޗެއް  އަންނަ  އިޝޫސްތަކަކީ  ވުމަށް،  ކުރީބއަި  ކަމަށް  ލިޔުންތައް    އިގަ އެކަށީގެންވާ 

   .ސަބްމިޓްކޮށްގެން ކުރާ ގޮތަކަށް ނޫންތޯ މި އޮންނަނީ

 

 ރިޔާސަތުން ވާހަކަދެއްކެވުން:

ކޮމިޓީތަކަށް  މައްސަލަތައް  ތެރއެިން  އެހެނިހެން  އެއީ  އުސޫލއެް  އަންނަ  ހިނގަމުން  ވެސް  ކޮމިޓީތަކއެްގައި  ހުރިހާ 

ގަވާއިދުގެ ތެރޭގައި ބއަެއް ކަމުގައި އޮންނާނީ.   އިއުސޫލާވެސް    ، ހިނގަމުން އަންނަ އުސޫލަކީހުށަހެޅުން. އެހެނވްީމާ

އުސޫލުއެހެނވްީމާ،   މައްސަލަތައް  އެ  އެ  މިމި  ން  އެކަން  އެހެނވްީމާދަނީ.    ހުށަހެޅިގެން  ދެމިއޮތީ ،  އަދވިެސް 

ހަމަ  ގައިއެގޮތުގެމަތީ އަޅުގަނޑު  ހަމަ  ކަން  މއަްސަލއަާ  އއެާއެއްކޮށްފާހަގަކުރަން.  ހުށަހެޅިފައިވާ  ގޮތުން    މި  ބެހޭ 

ދާއިރާގެ    އަރުވަން. އަޅުގަނޑު ހުޅުމާލެބޭނުންފުޅވުާނަމަ އަޅުގަނޑު ފުރުޞަތުން  ޗެއް ވިދާޅވުާއެއްއެއްވެސް ބޭފުޅަކު  

 އަރވުަން.  އިއްޒަތްތެރި މެންބަރަށް ފުރޞުަތު

 

 ހުޅުމާލެ ދާއިރާގެ މެންބަރު ޢަލީ ނޔިާޒް ވާހަކަދެއްކެވުން: 

 ފެންނަ ކަމަށް ތއާީދުކުރަން.  އަޅުގަނޑަށް  މި ބަލއަިގަންނަން

 

 ރިޔާސަތުން ވާހަކަދެއްކެވުން:

އި  ގޮތުން  ބެހޭ  ބަލައިގަތުމާ  ކޮމިޓީއަށް  ހަމަ ޒު ތިރާއުމައްސަލަ  އަޅުގަނޑު  އިންތޯ  ބޭފުޅަކު  އެއްވެސް  ކުރައްވާ 

ސާފުކޮށްލަން ބޭނުންވޭ. ނެތްނަމަ ކޮމިޓއީަށް މައްސަލަ ބަލއަިގަތީކަމުގައި އަޅުގަނޑު ނިންމަން. ތުލުސްދޫ ދާއިރާގެ  

 އަރވުަން.  އިއްޒަތްތެރި މެންބަރަށް އަޅުގަނޑު ފުރުޞަތު

 

 ތުލުސްދޫ ދާއިރާގެ މެންބަރު އިބްރާހީމް ނަސީމް ވާހަކަދއެްކެވުން:

ކުރިނވްެސް   އިނގޭތޯ.  ބަލައިގަނވެިފައި  އޯލްރެޑީ  އޮތީ  މިހާރު  މައްސަލަ  ވިދާޅުވި  ތިޔަހެން  ކުރިނވްެސް  މުޤައްރިރު 

މައްސަލަ ބަލއަިގަތީއޭ. އެހިސާބުން ފުރުޞަތު ދއެްވީ ކުރައްވާ އެމް.ޕީއަކު ނެތް ކަމަށް ވަންޏާ  ޒުތިރާއުވިދާޅުވެއްޖެ އި 

ރިޔާޟަށް. އަޅުގަނޑަށް ހީވަނީ އެގޮތަށްހެން އެކަން ހިނގައިގެންދިޔައީ. ދެން މިހާރު الله އިއްޒަތްތެރި މެންބަރު ޢަބްދު

މަޢުލޫމާތު މައްސަ މއަްސަލއަިގެ  ތި  ބަދަލުގައި  ބަހުސްކުރުމުގެ  ތީގައި  މއިަދަށް  މިއަދުން  ބަލއަިގަތީމަ  ލަ 

އަޅުގަނޑުމެންނަށް ދއެވްުމަށްފަހު އެހެން ދުވަހަކަށް މި މައްސަލަ އެޖެންޑާކޮށްދެއްވުމަށް އަޅުގަނޑު ހަމަ އެދޭ ވާހަކަ  

 ލަން. ދަންނވަާ

 

 ރިޔާސަތުން ވާހަކަދެއްކެވުން:

ކުރީގަ ދާއިރާގެ    އިމިހާރު  ވިލިނގިލީ  ދެންމެ  ކަންތައްތައް.  ޕޮލިސްގެ  އެއީ  މއަްސަލއަެއް.  އެހެން  ބަލއަިގަތީ 

އިއްޒަތްތެރި މެންބަރު ހުށަހެޅި މައްސަލަ އަޅުގަނޑު މި ބަލއަިގަތީ. އެއީ އެމް.އެން.ޑީ.އެފްގެ ރިޓަޔަރކުރާ މައްސަލަ.  

  ، މިކަމާ ބެހޭ ޑޮކއިުމެންޓް ހޯދުމަށްފަހު މިކަންކަމާ ބެހޭ ގޮތުން ، މިއީ ތަފާތު ދެ މއަްސަލައެއް. އެހެނވްީމާ އެހެނވްީމާ

ދެން ކުރއިަށް އޮތް ކޮމިޓީ ބއަްދަލވުުންތަކުގައި އެކަން ކުރިއަށް ދާނީ. ދެން މއިަދުގެ މި ބއަްދަލވުުމުގައި ކޮމިޓީއަށް  

ފޮނވުާފަ ތަޅުމުން  މއަްސަލއަެއް  ދެ  އޮތް  އެއީ  އެބަ  މަޖިލީހުގެ 2023  ބަރުންޑިސެ  11.  ރައްޔިތުންގެ  ބޭއްވި  ގައި 

ދައުރުގެ   ޢަބްދުލްމުޣނުީ    34ތިނވްަނަ  މެންބަރު  އިއްޒަތްތެރި  ދާއިރާގެ  އުތުރު  ތިނަދޫ  ޖަލްސާގައި  ވަނަ 

ސަބަބުން ސިޔާސަތުގެ  ސަރުކާރުގެ  ޕާޓީގެ  ޑިމޮކްރެޓިކް  ރައްޔިތުންގެ  ދވިެހި  ނިމިދިޔަ  ޤއަމުީ   ހުށަހަޅއުވްާފައިވާ 

އަ ބުނެސަލާމަތަށް  ކަމަށް  ދެ  ،ސަރުކޮށްފއަިވާ  ޙަޤީޤަތް  ތުހުމަތުތަކުގެ  ރައްޔިތުންނަށް ނެކޮށްފއަިވާ  ގަތުމަށް 

އެންކއުަ ޕަބްލިކް  ގޮތުން  ހުށަހަޅާހާމަކުރުމުގެ  ހިންގުމަށް  މިހާރު  ރީއެއް  ކޮމިޓއީަށް  މި  ދިރާސާކުރުމަށް  ވަނީ ގަރާރު 

ފޮނވުާފަ މއަްސަލައިގއަިތަޅުމުން  ފޮނުވާ  ތަޅުމުން  ދެން  ޖެހޭ  .  ކަނޑައަޅަން.   އަޅުގަނޑުމެން  ވެސް    ސުންގަޑިއެއް 

ގެންދާނެ ކުރިއަށް  އެކަންކަން  ކަންތައްތައް  އަދި  ޖެހޭ.   އަޅުގަނޑުމެން  ގޮތުގެ  އެބަ  މަޝްވަރާކުރަން  ކޮމިޓީގައި 

 މި  އަޅުގަނޑު މީގައި   ،، އަޅުގަނޑު މި ގަރާރާ ބެހޭ ގޮތުން މަސައްކަތްކުރުމަށް ޓަކައި އެއްވެސް ކަހަލައެހެނވްީމާ

އެކަމަކު  ކުރުންބަހުސް ގެންދެވިދާނެ.  ރއަީސަށް    ފަހުން  މަޖިލީހުގެ  ކަނޑއަަޅާފައި  އަޅުގަނޑުމެން  ސުންގަޑި  މީގެ 

އއެާއެއްކޮށް ހަމަ  ޖެހޭ.  އެބަ  އެބަ  ހަމަ  އަދި    ފޮނވުަން  ވެސް  މއަްސަލައެއް  އެއީ  އޮތްއެހެން  ޑިސެމްބަރު    4. 

ދާއިރާގެ އިއޒްަތްތެރި    ގެތިނވަނަ ޖަލްސާގައި ދަ  31ޔިތުންގެ މަޖިލީހުގެ ތިނވްަނަ ދައުރުގެ  ގައި ބޭއްވި ރައ2023ް

މުގެ ނުރައްކާ ކުޑަކުރުމަށް ދވިެހި ދއަުލަތުން އަޅއުވްާފައިވާ  މް ހށުަހަޅއުވްާފައިވާ ނިރުބވަެރިކަޡިމެންބަރު މުޙއަްމަދު ނާ

ގޮތުން    ފިޔވަަޅުތަކާއި ޢަމަލީ  ޓެރަރޒިަމްގައި  އެމެރިކާ    20ބައިނަލްއަޤވްާމީ  ކަމަށް  ބައިވެރިފއަިވާ  ދިވެއްސަކު 

ގަތުމުގެ މަސައްކަތް  ރއާްޖެއަށާއި ދވިެހިންނަށް ކުރާނެ ނޭދެވޭ އަސަރު ދެނެ  އިޢުލާނާ ގުޅިގެން  ސަރުކާރުން ނެރއުވްި

މަޖިލީހުން ކުރއިަށް ގެންދއިުމަށް ގޮވައިލާ ހުށަހޅަާ ގަރާރު. މި ގަރާރުގެ ވެސް ސުންގަޑި އަޅުގަނޑުމެން   ރައްޔިތުންގެ

އެބަ ޖެހޭ ކަނޑައަޅަން. ދެން އެއަށްފަހު މި ގަރާރު ކުރއިަށް ދެން އަންނަ ބއަްދަލވުުންތަކެއްގައި އަޅުގަނޑު ގެންދަން 

ލަން. ދެން މި  ހުޅވުާ  ރ، މި ދެ ގަރާރުގެ ސުންގަޑި ކަނޑއަެޅުމަށް ޓަކައި އަޅުގަނޑު ފްލޯގަސްދުކުރަނީ. އެހެންވީމާ

ހަނދާންކޮށް ވެސް  ޗުއްޓީކަން  އަޅުގަނޑުމެންގެ  އޮތީ  ކުރިމަތީގައި  ކަނޑައަޅާއިރު  ކުރިއަށް    ސުންގަޑި  އެކަން 

ގެންދއިުމަކީ މިކަން ކުރެވޭނެ ގޮތެއް ކަމުގައި އަޅުގަނޑު މެންބަރުންނަށް ދަންނވަަން. އަޅުގަނޑު ދުވާފަރު ދާއިރާގެ  

 އަރވުަން.  އިއްޒަތްތެރި މެންބަރަށް ފުރޞުަތު

 

 ދވުާފަރު ދާއިރާގެ މެންބަރު އިސްމާޢީލް އަޙްމަދު ވާހަކަދއެްކެވުން: 

 އއެީ ސުންގޑަިކަމަށް ކަނޑައަޅަން.   15ރީ ރވުަޝުކުރިއްޔާ މުޤައްރިރު. އަޅުގަނޑު މި ދެ މައްސަލަ ނިނމްަން ފެބް

 

 ރިޔާސަތުން ވާހަކަދެއްކެވުން:



 2023 ޑސިެންބރަު 13                  ވަނަ ބއަދްަލވުުން 19 ކމޮިޓީގެ   ޚިދމުަތތްަކާ ބހެޭސަލާމަތީ 

 

 

22 

 

އަޅުގަނޑު ތުލުސްދޫ ދާއިރާގެ އިއްޒަތްތެރި   ؟ކުރއަްވާ އެއްވެސް ބޭފުޅަކު އެބަ އިންނެވިތޯޒު ރާއުތިމި ސުންގަޑއިަށް އި 

ފުރުޞަތު ކޮނމްެ މެންބަރަށް  ގަބޫލުނުކުރަންޏާ  އެދެން  އަރވުަން.  އަޅުގަނޑު  ވެސް  ގޮތެއް  އެހެން  ވެސް 

ދެންހުށަހަޅއަިދއެވްުމަށް.   މެންބަރު  އިއޒްަތްތެރި  ދާއިރާގެ  ގަބޫލއެްނުކުރަމޭ.  ރެމެ  ތުލުސްދޫ  ވިދާޅުވި  ކޯޑުގައި 

 ޅުވެދެއްވަން.  ކޯޑުގައި ވިދާއަދި ތާއީދުކުރާ ކަމަށް ވެސް މި ރެ ، އަޅުގަނޑު އެދެން ގަބޫލުކުރާކަމަށް ވެސްއެހެނވްީމާ

 

 ތުލުސްދޫ ދާއިރާގެ މެންބަރު އިބްރާހީމް ނަސީމް ވާހަކަދއެްކެވުން:

ރީ ވަފެބްރު   ،ދަގޫވާތީނތަންކޮޅެއް އިންޕޮސިބަލް ޑޭޓަކަށްވާތީ އަޅުގަނޑަށް ގަބޫލުކުރަން ތަންކޮޅެއް އު  15ރީ  ވަފެބްރު

ހުށަ  28މަހުގެ   އަޅުގަނޑު  ދވުަހަށް  އެއީހަޅާވަނަ  އިނގޭތޯ.  ވެސް  ފެށޭ  އަޅުގަނޑުމެން  ހަމަ  ލަން  ފަސްޓް  ނީ 

އަނެއްކާ މއުްދަތު އިތުރުކުރުމުގެ ބަދަލުގައި ،  އެހެނވްީމާ  އްސަ.މއުްދަތު އައި ވީކުގއަި. ހަމަ ފެށއޭިރު އިންނާނީ އެ  

 ރީ. ވަފެބްރު  28މީގައި ވަރަށް އަވަހަށް މަސައްކަތްކޮށްގެން ވެސް ކުރެވޭވަރަށް އަޅުގަނޑު ގަބޫލުކުރަނީ  

 

 ރިޔާސަތުން ވާހަކަދެއްކެވުން:

އި މެންބަރަށް  އިއްޒަތްތެރި  ދާއިރާގެ  ދވުާފަރު  ދާއިރާގެ    އޮތްތޯއާއް  ޒެތިރާއު އަޅުގަނޑު  ކެންދޫ  އިތުރަށް  އޭގެ  އަދި 

 އަރވުަން.  އިއްޒަތްތެރި މެންބަރަށް ފުރޞުަތު

 

 އިން ވާހަކަދެއްކެވުން: ކެންދޫ ދާއިރާގެ މެންބަރު ޢަލީ ޙުސަ

 އަޅުގަނޑު ތުލުސްދޫ ދާއިރާގެ އިއްޒަތްތެރި މެންބަރު ހުށަހެޅއުްވި ހުށަހެޅުމަށް ތއާީދުކުރަން. 

 

 ރިޔާސަތުން ވާހަކަދެއްކެވުން:

މެންބަރު.   އިއްޒަތްތެރި  ދާއިރާގެ  ފެބްރުވީމާންއެހެދވުާފަރު  ކަނޑއަަޅައި  28ރީ  ވަ،  ދެ   އެއީ ސުންގަޑިކަމުގައި  މި 

މައްސަލަ ވެސް ނިންމަން އެގޮތަށް އަޅުގަނޑު ނިންމަން. މިހާހިސާބުން މއިަދުގެ ބއަްދަލވުުން ނިމުނީ އެޖެންޑާގައި  

 ވަރަށް ބޮޑަށް ޝުކުރިއްޔާ ހުރިހާ ބޭފުޅުންނަށް. ވއަްސަލާމްޢަލއަިކުމް.  އްކޮށް.މަސއަްކަތް ނިމމުއާެ ހުރި ހުރިހާ

_______________________ 

